
पूज्य गुरुदेवश्री : रुपये नहीं, उनके प्रति 'यह मैं हूँ" ऐसी मान्यता, वह जहर है। 

मुमुक्षु : महारस वह में हूँ। 

पूज्य गुरुदेवश्री : हाँ। नजदीक आओ भाई | बहुत जगह है, देखो सामने | पीछे 
सकड़ाई है। सामने छूट हो न, आकर बैठे। 

बहुत संक्षिप्त । ' भेदि मिथ्यात बेदि महारस...' एक शब्द में पूरी व्याख्या। कहो, 

पण्डित! आहाहा ! अर्थात्‌ कि अखण्ड ध्रुव अभेद... देखो, सवेरे व्याख्या चलती है न 

आत्मा--शुद्धभाव। वह त्रिकाली ध्रुव शुद्धभाव का आश्रय लेकर और जो आनन्द का 

अनुभव महारस का आया, वह उत्पाद हुआ और राग-द्वेष का वेदन था, उसे छोड़ा, वह 

मिथ्यात्व को छेदा, ऐसा | कनुभाई | ऐसा मार्ग भारी कठिन | देखो, धर्म हो, तब तो कहते 

हैं अमृत को अनुभवे और धर्म न हो, वे सब पाप को और जहर को अनुभव करते हैं, 
ऐसा कहते हैं। ऐ पोपटभाई ! यह क्‍या सब तुम पैसेवाले सब जहर को अनुभव करते 

हो, ऐसा कहते हैं। अब पैसे तो वेश्याओं के पास भी थे, हमारे प्रकाशदासजी कहते हैं । 

अब पैसे इतने क्या परन्तु ? ऐई ! वह जहर का अनुभव है। आहाहा ! पाँच-पाँच हजार 
के, दस-दस हजार के वेतनदार, हम ऐसे अधिकारी, हम अधिकारदार, हम अधिकारी-- 

यह (मान्यता) राग के जहर का अनुभव है। क्या कहते हैं ? 

मुमु”क्षु : जोरदार काम है। 

पूज्य गुरुदेवश्री : ले ! यह दुकान में बैठे वहाँ चूड़ियों में | सौ रुपये की आमदनी 
यह देखे कि आहाहा... महीने में तीन हजार और बारह महीने में छत्तीस हजार। 

मुमुक्षु : हर महीने । 

पूज्य गुरुदेवश्री : यह तो बारह महीने का गिने। फिर जो पूँजी हो, उसमें इतना 
खर्च हुआ और इतना डाला, ऐसा बढ़े, फिर बारह महीने का दूसरा वापस। छत्तीस 

हजार में तो दस हजार का खर्च हुआ और छब्बीस हजार बढ़े, ऐसा। 

मुमुक्षु : जहर बढ़ा। आप क्या कहते हो ? 

पूज्य गुरुदेवश्री : नहीं, वह नहीं जहर | उसके ऊपर जो रंग चढ़ा है राग का कि 

हमको मिले हैं, उस राग के जहर का प्याला इसने पीया है । आहाहा ! ऐई कालीदासभाई ! 

बराबर है, लो! 

' भेदि मिथ्यात सु बेदि महारस...' गजब ! कवि भी कवि है न! ' भेदविज्ञान कला 
जिन्ह पाई...' भेदविज्ञान कहने से दो चीज़ है, एक नहीं । एक हो तो भेदविज्ञान हो नहीं 
सकता। इसलिए राग-द्वेष भी है, कर्म है, शरीर है और एक ओर भगवान अखण्डानन्द 
प्रभु आत्मा है। दो को 'भेदविज्ञान कला...' शुभ-अशुभराग के विकल्प से भिन्न 
भगवान चैतन्यमूर्ति, ऐसी जो भेदज्ञान की कला प्रगट हुई | 'जिन्ह पाई...' प्रगटी--पाई 

है नयी। कहीं भेदविज्ञान अनादि का नहीं होता। समझ में आया ? 'भेदविज्ञान कला 
जिन्ह पाई, जो अपनी महिमा अवधारत...' धर्मी उसे कहते हैं कि जो अपने आनन्द- 

ज्ञानस्वरूप की महिमा के निर्णय में, महिमा में होता है। धर्मी को, पुण्य-पाप के 
परिणाम, उसके फल यह सब धूल के ढ़ेर--उनकी महिमा धर्मी को होती नहीं। समझ 

में आया ? 

“जो अपनी महिमा अवधारत...' भगवान आत्मा शुद्ध आनन्द अतीद्धिय धाम की 
महिमा धारे--अवधारे--निश्चित करे । समझ में आया ? जिसने अपनी महिमा ग्रहण 

की है, उसे सम्यग्दृष्टि और धर्मी कहते हैं (और) जिसे पुण्य और पाप के भाव की ही 

महिमा गयी है। पुण्य-पाप के फलरूप से प्राप्त बाहर की चीज़, उससे अधिक और 

कुछ बढ़ा हूँ, ऐसा भाव, वह मिथ्यात्वभाव है। समझ में आया ? वह महिमा पर की 
कुछ हो, अपने स्वभाव से दूसरी चीज़ में अधिकता--अतिशयता--विशेषता--महिमा 

ज्ञात हो तो वह भाव मिथ्यात्व है। आहाहा! 

“अपनी महिमा अवधारत...' धर्मी जीव को, शुरुआत की पहली दशा में भगवान 
परिपूर्ण प्रभ की ही महिमा जिसने अन्तर में ग्रहण की है। आहाहा ! जिसे इन्द्र के पद 
की... भाई! यहाँ से मरकर स्वर्ग में जाऊँगा, उसकी महिमा धर्मी को होती नहीं। 

आहाहा ! ऐसा कहते हैं | समझ में आया ? पंचम काल में तो सम्यग्दृष्टि या सच्चे श्रावक 
या मुनि देह छूटकर स्वर्ग में ही जाते हैं, वैमानिकदेव होते हैं । पुरुषवेद में देव होते हैं, 
देवी नहीं होते। व्यन्तर, भवन, ज्योतिष में नहीं जाते। कहते हैं कि परन्तु धर्मी को 
महिमा अपने स्वरूप की है, उसे उस भव की महिमा है नहीं। आहाहा ! 

ऐसे इन्द्राणी हीरा के स्वस्तिक पूरे। अरबों रुपये की कीमत का एक स्वस्तिक 

हो। ऐसे समकिती धर्मात्मा के पास इन्द्राणियाँ आवे और इतनी महिमा करे तो भी धर्मी 
को उसकी महिमा नहीं लगती । समझ में आया ? आहाहा ! जिसके इन्द्र मित्र हों। समकिती 

चक्रवर्ती आदि हो, उसके तो इन्द्र मित्र होते हैं। हीरा के सिंहासनों में बैठा हो, इन्द्र 

आकर बैठे। सभा करोड़ों ऐसे, आहाहा ! धर्मी को उस बाह्य चीज़ की जरा भी महिमा 

नहीं लगती | समझ में आया ? आहाहा ! 'निजमहिमरतानां ' है न? वहाँ से उठाया है न 
यह ? 'निजमहिमरतानां भेदविज्ञानशक्त्या' भगवान आत्मा जिसने राग और पुण्य के 
परिणाम से भिन्न (ऐसे) पवित्र को भिन्न करके जाना, भिन्न करके अनुभव किया, ऐसे 

समकिती को अपने स्वरूप की महिमा ही ग्रहण होती है। दूसरी कोई महिमा आती 
नहीं। आहाहा! 

देखो | ऐसा धर्म हो । यह सामायिक करके बैठे और प्रौषध किये और प्रतिक्रमण 
किये और यात्रा की और धर्म हो गया। धूल भी धर्म नहीं, सुन न! धर्म तो वस्तु के 
चैतन्यस्वभाव में भरा है । उस स्वभाव की महिमा की खबर नहीं और पर की महिमा में 

'फँस गया है। कहो, जेठाभाई ! क्या होगा यह ? 

मुमुक्षु : पर की महिमा में 

पूज्य गुरुदेवश्री : आहाहा! दस-दस, बारह-बारह लड़के हों कलैयाकुंवर 
जैसे | बारह-बारह होते हैं न। अभी बारह, पहले तो हजारों हों । बारहभाया कहलाते हैं । 

मुमुक्षु : बारहभाया की गली है न। 

पूज्य गुरुदेवश्री : है न बारहभाया। बारह भाई एक साथ। पालियाद में हैं 
बारहभाया, विसाश्रीमाली। मुम्बई में रहते हैं। बारह भाई, हों | दस भाई तो अभी हैं न 
यह धन्यकुमार और... धन्यकुमार दस भाई । एक हजार एकड़ जमीन। नौ विवाहित 

और स्वयं ब्रह्मचारी । आता है न यहाँ। धन्यकुमार, उसके कारण गये थे न गत वर्ष वहाँ। 

मुमुश्षु : अन्तरीक्ष पार्श्वनाथ। 

पूज्य गुरुदेवश्री : अन्तरीक्ष | वहाँ तो अनजाना महाराष्ट्र। परन्तु उनकी बहुत 
माँगी थी वह... वहाँ उसकी छाप बहुत है, हों! आहाहा! 

इतने लोग। बारह-बारह हजार... पद्रह हजार। बाहर बोला जाता था पद्धह- 

बीस हजार, परन्तु बारह-तेरह हजार होंगे, ऐसा अनुमान लगता है । लो, उसकी महिमा। 

दस भाई, नौ की बहुएँ, एक-एक के गहने पाँच-दस हजार के और बीस-बीस हजार 

के अलग। वह महिमा होगी ? ऐई। नहीं ? यह तुम्हारे लड़के ने दिया (ऐसा) कोई 
अभी कहता था, लो! सम्बन्ध किया न, सत्ताईस हजार का हीरा दिया दामाद को। 

मुमुक्षु : दामाद को दिया उसमें अहसान क्‍या किया ? 

पूज्य गुरुदेवश्री : परन्तु गाँव में ऐसा हो न । लोगों को कैसे खबर पड़े ? सम्बन्ध 
(सगाई) टीका किया सत्ताईस हजार का हीरा, ऐसी सामने से कोई बातें करते हों। 

अपने कहाँ देखने गये हैं ? उसका काका बात करता था। कहो, महिमा होगी न यह ? 

परन्तु कितना लगे उस समय, आहाहा ! धूल भी नहीं, सुन न अब ! तेरे चमड़े के पुतले 

के साथ सम्बन्ध किया और हीरा दिया और उसकी महिमा। धूल भी नहीं। ऐई 
भीखाभाई ! यह तो जिसने अनन्त आनन्द का कन्द प्रभु के साथ सगाई की समकिती ने। 

आता है न 'सगाई करि समकित साथे।' उसमें आता है, भजन में आता है। 

समकित के साथ सगाई की। भूल गये। वहाँ कुछ भाषा है आनन्दघन में । समझ में 

आया ? समकित के साथ सगाई की। आता है.... 

मुमुक्षु: समकित साथे सगाई कीधी, सपरिवार सुगाढी.... 

पूज्य गुरुदेवश्री : बस यह, लो | पढ़ा हो कुछ, सब याद होता है ? पढ़े तो हजारों 
शास्त्र पढ़े हैं सब। आनन्द्घनजी के सब एक-एक। 'समकित साथे सगाई कीधी, 

सपरिवार सुगाढी।' अनन्त गुण का नाथ भगवान, उसके साथ सगाई की। गाढ़ी की 

परन्तु, हों! अब विवाह करके केवलज्ञान प्राप्त करना, इतनी देर है, कहते हैं। आहाहा ! 

यह यहाँ कहते हैं कि निज--अपनी महिमा में वस्तु ग्रहण की है। हमारे आत्मा के 
आनन्द की महिमा के समक्ष जगत में कोई चीज़ महिमा (कारक) है ही नहीं। 

आहाहा ! निज महिमा के समक्ष तीर्थंकर त्रिलोकनाथ समवसरण की भी महिमा नहीं। 

ऐसा है न 'निजमहिमरतानां ।' विशाल समवसरण, ऐसे भगवान की वाणी मिले और 

आहाहा ! समझ में आया ? 

“त्याग करें उर सौंज पराई...' धर्मी जीव अपने आत्मा के स्वभाव की महिमा में 

रत है और "त्याग करें उर...' हृदय में राग से लेकर सौंज पराई अर्थात्‌ परवस्तु, उसका 

त्याग करे। आहाहा ! लो, यह त्याग, (वह) त्याग नहीं ? यह तो बाहर का त्याग करके 

माना कि हमने त्याग किया। धूल भी त्याग किया नहीं, सुन न! “त्याग करें उर सौंज 
पराई... ' परवस्तु को दृष्टि में से छोड़ देता है। राग पुण्य का भाव, वह मैं नहीं, उसका 

फल मैं नहीं । मेरी चीज़ में है, वह मैं । यह वह मैं हूँ नहीं । जिसे मिथ्यात्व का त्याग होने 
पर, विकल्प आदि का त्याग दृष्टि में हो जाता है । आहाहा ! गजब यह ! समझ में आया ? 

“त्याग करें उर...' हृदय में भी, ऐसा। ज्ञान में उसका त्याग हो जाता है। आहाहा ! रागादि 

का स्वामित्व उड़ जाता है। धर्मी को भगवान का राग आदि, जिस भाव से तीर्थंकर गोत्र 

बँधे, उस भाव का भी दृष्टि में त्याग है । यह नहीं, यह नहीं | इसका नाम सम्यग्दर्शन और 
सम्यग्दर्शन की दशा के ध्येय में परवस्तु की सब महिमा उड़ गयी है। आहाहा ! 

“उद्धत रीति फुरी जिन्हके घट...' आत्मा अपने अन्तर आनन्द के स्वभाव में 
उद्धत (अर्थात्‌) राग और कर्म के निमित्त को नहीं गिनता, उसे नहीं गिनता, अपने शुद्ध 

स्वरूप को गिनता हुआ आगे बढ़ जाता है। अपने उन्नति क्रम में स्वभाव के पर्वत में 

चढ़ता जाता है अन्दर | अरे, गजब बातें ! ऐ हीरालालजी ! अधिक बातें हैं, लो । आहाहा ! 

भगवान ! तू तो परमात्मा का रूप लेकर पड़ा है, परन्तु छिपा दिया तूने, कहते हैं। 
शुभराग की महिमा में, शुभराग के अस्तित्व के स्वीकार में भगवान छिप गया अन्दर में । 

आहाहा! परन्तु जिसने अन्तर में राग के विकल्प से भिन्न आत्मा को जाना। 'त्याग करें 
उर सौंज पराई, उद्धत रीति फुरी' लो। अपने निज गुण-दर्शन, ज्ञान, चारित्र ग्रहण 

किये हैं। यहाँ तो यह ज्ञानज्योति प्रगट की, उसकी बात है | हृदय से परद्र॒व्यों की ममता 

छोड़ दी--यह 'सौंज पराई' यह। परद्र॒व्य अर्थात्‌ 'सौंज '--परवस्तु। 

देशब्रत, महाव्रतादि ऊँची क्रियाएँ ग्रहण करके... यह तो विकल्प से बात ली 

है। परन्तु यहाँ तो 'उद्धत रीति फुरी जिन्हके घट...' अखण्ड ज्ञान की धारा, निर्मल 
पुरुषार्थ की उग्रता द्वारा धारा बढ़ जाती है अन्दर में | शुद्धता अन्दर बढ़ती है, वह उद्धधारा। 

कर्म को गिनती नहीं, राग को गिनती नहीं, मेरी चीज़ है, उसे गिनती है । गिनती में गिने 

तो उसके गुण को गिने और स्वभाव को गिनती है। कि हमारी कुछ गिनती ? रागभाव 

आवे, पुण्यभाव आवे, उसकी कुछ गिनती है हमारे इसमें ? आहाहा ! घर में नहीं कहते, 

उसके घर के लड़के के निकट ? (कि) परन्तु हमारी तो गिनती ही नहीं । वह वृद्ध हो 
तो गिने नहीं कोई | कुछ व्यवस्थित न हो फिर कहे, हम अब गिनती में नहीं। यह सब 
हमने कमाया और फमाया। ऐसा होता है या नहीं ? 

मुमुक्षु : कहावत है। 

पूज्य गुरुदेवश्री : कहावत नहीं, यह तो सब नजरों से देखा हुआ है। कमाकर 
बैठा हो दस-दस लाख रुपये। वे लड़के होशियार हो गये और स्वयं एक ओर वृद्ध 
बैठे । उसकी घर में गिनती नहीं, उसका विचारा होता नहीं। 

मुम॒क्षु : परन्तु अब ऐसा भी किसी का विचारा कहाँ होता है ? 

पूज्य गुरुदेवश्री : परन्तु वह माने न! उसका विचारा होता है, ऐसा माने न 
(इसलिए) ऐसा कुछ होगा। वह लड़के-बड़के गिने नहीं गिनती में | कमाकर बैठा 
वह, पैसे कमाये उसने। 

मुमुक्षु: आज के जमाने के सब.... 

पूज्य गुरुदेवश्री : यह नाम-ठाम नहीं दिये जाते। है न सब नमूने ढ़ेर यहाँ अपने 

हाथ में है। यह लड़के गिनते नहीं कुछ। आमदनी पचास-पचास हजार की, दस-दस 

लाख की पूँजी। उसने इकट्ठा किया है और अब बैठे वे... इसे आता नहीं, लो तुम्हारे 
यहाँ रहना, हों, तुम्हें हमारी आज्ञा बाहर नहीं जाना। शरीर से ठीक न हो तुमको, ऐसा 
कहे वापस । हाँ, ... मार डाला जगत को तो। 

यहाँ तो कहते हैं कि 'उद्धत रीति फुरी...' यह बाहर की चीज़ों की प्रतिकूलता 
को भी वह गिनता नहीं और अनुकूलता को भी गिनता नहीं, अपने स्वभाव की श्रेणी से 
चला जाता है। देखो, यह वस्तु । इसका नाम संवर। वे .... प्रत्याख्यान वह जामनगर में 
करते हैं। आठम के, सब इकट्ठे होते हैं | पाँच-दस व्यक्ति प्रत्याख्यान करो सवेरे तक, 

लो हो गया संवर। जामनगर में अधिक है। पूरे काठियावाड़ में जामनगर में आठम- 
चौदस-पाखिये करे। पाँच-पच्चीस-पचास व्यक्ति प्रौषध करे, संवर करे, बैठे। बारह 
महीने, हों! बारह मास । उस उपाश्रय में, क्या कहलाता है ? .... उपाश्रय में । 

अरे भाई | वह संवर नहीं । संवर तो अन्तर आत्मा के आनन्द का आश्रय करके 

महिमा प्रगट की और विकल्पमात्र की महिमा छोड़कर उद्धत होकर आगे बढ़ जाता है, 
उसे शुद्धता बढ़ने से अशुद्धता टल जाती है । 'जिन्हके घट... ' जिसके ज्ञान में, घट शब्द 
से (आशय) हृदय में अन्दर हों स्फुरित। 'उद्धत रीति फुरी, होत निरंतर जोति सवाई।' 

यह तो (पद्च) रचने के लिये किया। 'सवाई ' का अनन्त (गुणी) निर्मलता बढ़ती जाती 

है। 'होत निरंतर जोति सवाईं।' चैतन्यज्योति भगवान पूर्ण आनन्दस्वरूप ज्ञान प्रकाश 
की मूर्ति सवायी होकर ज्योति निरन्तर बढ़ती जाती है। यह तो पद रचने के लिये 

'सवाई' (डाला है) । 

“ते मतिमान सुवर्न समान' लो। 'ते मतिमान सुवर्न समान।' कवि भी है न! 

सवेरे सुना या नहीं वह गायन ? लो, वह इन्होंने स्वयं ने गाया। कौन लाया है वह ? 

मुमुक्षु : .... 

पूज्य गुरुदेवश्री : ठीक | हाँ, ठीक | एक का है या दूसरा है ? दूसरे बहुत। यह 
अपने गायन नहीं गाया था ? वह रमेश स्वयं गाता था वींछिया में । प्रेमचन्दभाई का पौत्र। 

कवि है वह तो । 'ते मतिमान सुवर्न समान, लगै तिन्हकौं न सुभासुभ काई...' आहाहा ! 

जिसे सम्यग्दर्शन प्रगट हुआ है अर्थात्‌ कि जिसे आत्मा है, वह अनुभव में आया है, 
उसका नाम सम्यग्दर्शन | उसे कहते हैं, 'ते मतिमान...' वह मतिमान है | बुद्धिवाला वह 
है कि जिसने सच्ची चीज़ है, उसे पकड़ा। खोटी है उसे छोड़ दिया अन्दर में से। “ते 
मतिमान सुवर्न समान... ' स्वर्ण जैसा है। सुवर्ण को जंग नहीं लगती स्वर्ण को जंग-- 

काई (नहीं लगती) । 

“लगै तिन्हकौं न सुभासुभ काई ' लो। यह समकिती को पुण्य-पाप के परिणाम 

का मैल नहीं लगता । वह शुद्धता बढ़ती जाती है, उसमें मैल लगता नहीं, ऐसा कहते हैं । 

आहाहा |! गजब भाई | ऐई सेठीजी ! ऐसा ? तुम्हारे जयपुर में सुना था कहीं ऐसा ? जयपुर 

में सुना था या नहीं ऐसा ? तो अब.... आहाहा ! समयसार नाटक तो था तुम्हारे घर में 

बनारसीदासजी का। आहाहा ! कितना रचा है, देखो न! “ते मतिमान सुवर्न समान, सो 
उर सौंज...' स्पष्ट यह पाना नहीं पड़ता सोना का। क्या कहलाता है वह ? 



द्डेंढड नाटक समयसार प्रवचन ( भाग-२ ) 

मुमुक्षु : वरक। 

पूज्य गुरुदेवश्री : वरक, पाटा। बर्फी में ऐसे चिपकावे, उसमें चिपकावे, लो। 

समझ में आया ? यह बर्फी-बर्फी परोसी उसमें कुछ था | कोई कहता था वहाँ पालियाद । 

अमुक व्यक्ति को आमन्त्रण दिया था। मेहमान साथ में थे, उन्हें सबको बर्फी 

और... कोई कहता था, एक सोने का वरक चढ़ा था बारीक | एक बड़ा... दो लाख का 

पालियाद में तुम्हारे। काठी... मेहमान और सब जीमे। 

मुमुक्षु : .... 

पूज्य गुरुदेवश्री : सबकी उसमें प्लेट और एक-एक प्लेट में दो-दो रुपये की 

चीज़ें। बफी और फलाना और ढींकणा | महाराज के साथ लोग आये हैं | हमने यहाँ दूध 
पीया और ... खाया। लोगों को कैसा लगे ऐसा, आहाहा ! मुख तोड़ डाले, लो। सोने के 

वरक वाली बर्फी, चाँदी के वरकवाली बर्फी, लड्डू ऐसा कुछ था, कहते थे वह। .... 

लोगों को .... हमारी रोटी मोटी... बाहर उसकी महिमा लगे जगत में। जगह 

पालियाद की जगह। ...दस बजे घण्टा बजे। चाहे जो गरीब व्यक्ति आओ। आओ, 

खाकर (-जीमकर ) जाओ। ऐसा कि लोगों में यह प्रसिद्ध है न! हमारे प्रकाशदासजी 

कहते हैं न? उसका टुकड़ा... क्या कहा प्रकाशदास ? 'रोटलानो टुकडो, ओअने भगवान 
ढूंकडो ।' 

अरे भगवान ! वहाँ रोटी का टुकड़ा वह नहीं, यह तो आनन्द का टुकड़ा संवर 
का, उसे भगवान ढूंकडो | प्रकाशदासजी ! आत्मा का अनुभव का रस का टुकड़ा लिया, 

वहाँ भगवान ढूंकडो है । यह उसकी खुराक है। अब यह धूल की खुराक में... समझ में 
आया ? वह सब सीखे हुए हैं न। सब जहाँ-तहाँ घूमे हैं । बात सच्ची । लोग उसमें उलझ 
जाते हैं । पैसा और... देखो न, यह एक जगह क्या कहा जाता है ? जलाराम... 

मुमुश्षु : वीरपुर। 

पूज्य गुरुदेवश्री : वीरपुर, लो। कितने रुपये आते हैं बहुत लाखों । अफ्रीका में 
से और। वह अभी, हों! पहले कुछ नहीं था। अब अभी हुआ। दस-दस लाख का 
मकान बनाते हैं। 

मुमुश्षु : पचास प्रतिशत बनिया.... 

पूज्य गुरुदेवश्री : बनिया होंगे। वह तो बनिया अर्थात्‌ वांढ रहित बनिया। 
जलाराम को चढ़ाओ, पाँच हजार दे, दस हजार दे, लो। यह अभी, पहले नहीं था। 

मुमुश्षु : भाग निकाल.... 

पूज्य गुरुदेवश्री : भाग निकाल डाले अर्थात्‌... दे उसे दे। यहाँ तो आनन्दमूर्ति 

प्रभु है, उसे अन्दर में दृष्टि में, अनुभव में लिया, कहते हैं कि उसे अब मैल-बैल-काई 

लगती नहीं | उसकी लक्ष्मी अन्तर की बढ़ जाती है। आहाहा ! पाँचवाँ एलोक | कलश 
इस ओर है न! 

सम्पद्यते सम्वर एष साक्षाच्छुद्धात्मतत्त्वस्य किलोपलम्भात्‌ । 

स भेदविज्ञानत एवं तस्मात्‌ तद्धेदविज्ञानमतीव भाव्यम्‌ ।।५।। 

ओहो ! परन्तु क्या श्लोक ! भेदविज्ञान (वह) संवर-निर्जरा और मोक्ष का कारण 

है। लो, संवर अर्थात्‌ शुद्धता की उत्पत्ति, निर्जरा अर्थात्‌ शुद्धि की वृद्धि, मोक्ष अर्थात्‌ 

शुद्धि की परिपूर्णता । यह भेदविज्ञान के कारण से संवर-निर्जरा और मोक्ष होता है । कोई 
ब्रत और नियम और तपस्या और क्रियाकाण्ड (के कारण से) संवर-निर्जरा, मोक्ष नहीं 

हो सकता, ऐसा कहते हैं। समझ में आया ? 

फू फऔऋऔऋ फऔ 

काव्य - ६ 

भेदज्ञान, संवर निर्जता और मोक्ष का कारण है (अडिल्ल छन्द) 

भेदग्यान संवर-निदान निरदोष है। 

संवरसां निरजरा, अनुक्रम मोष है।। 
भेदग्यान सिवमूल, जगतमहि मानिये। 

जदपि हेय है तदपि, उपादेय जानिये।।६।।

शब्दार्थ:-निदान-कारण। निरदोष-शुद्ध। निरजरा-कर्मों का एकदेश झड़ना। 

अनुक्रम-क्रमश:। सिव-मोक्ष। मूल-जड़। हेय-छोड़नेयोग्य। उपादेय-ग्रहण करनेयोग्य। 

अर्थ:-लोक में भेदविज्ञान निर्दोष है, संवर का कारण है; संवर निर्जरा का 

कारण है और निर्जरा मोक्ष का कारण है। इससे उन्नति के क्रम में भेदविज्ञान ही परम्परा 

मोक्ष का कारण है। यद्यपि वह त्याज्य है तो भी उपादेय है। 

भावार्थ:-भेद्विज्ञान आत्मा का निजस्वरूप नहीं है; इसलिए मोक्ष का परंपरा 

कारण है, असली कारण नहीं है। परन्तु उसके बिना मोक्ष के असली कारण सम्यक्त्व, 

संवर, निर्जरा नहीं होते, इसलिए प्रथम अवस्था में उपादेय है, और कार्य होने पर कारण- 

कलाप प्रपंच ही होते हैं, इसलिए शुद्ध आत्मस्वरूप की प्राप्ति होने पर हेय है।।६।। 

काव्य - ६ पर प्रवचन 

भेदग्यान संवर-निदान निरदोष है। 

संवरसौं निरजरा, अनुक्रम मोष है॥ 
भेदग्यान सिवमूल, जगतमहि मानिये। 

जदपि हेय है तदपि, उपादेय जानिये॥६॥ 

भेदविज्ञान संवर का निदान अर्थात्‌ हेतु है। निर्दोष, लोक में भेदविज्ञान निर्दोष 

है। विकल्प से भिन्न करके भगवान को भाना और अनुभव करना, ऐसा जो भेदविज्ञान, 

वही इस जगत में निर्दोष और धर्म का कारण है। संवर अर्थात्‌ धर्म | यह धर्म | आहाहा ! 
' भेदग्यान संवर-निदान निरदोष है...' निदान अर्थात्‌ अवश्य, ऐसा कि हेतु। संवर 

(का) यही हेतु है भेदज्ञान | संवर का कारण ही भेदज्ञान, ऐसा कहते हैं | संवर का हेतु 
है भेदज्ञान, ऐसा । 'संवरसौं निरजरा...' और जिसे वह संवर हुआ, राग और विकल्प से 

(भिन्न) प्रभु निर्विकल्प वस्तु में अन्तर आरूढ़ हुआ, उसे संवर हुआ और संवर से उसे 

निर्जरा होती है। उसकी शुद्धि बढ़ती जाती है और अशुद्धि टलती जाती है। लो, वह 
कहे, अपवास करे तो निर्जरा होती है, तपस्या करे तो निर्जरा | परन्तु कौन सी तपस्या ? 

यह भेदज्ञान की तपस्या, वह तपस्या। आहाहा ! लंघन करे, अपवास की, वर्षीतप किये 

और यह सब अट्ठम, छट़, वह लंघन है, त्रागा है भगवान आत्मा के पास। 

त्रागा नहीं करते ? खून निकाले न... वह पैसा माँगने आवे और पैसा न दे तो छुरी 
रखे ऐसे । फिर वह पैसा छुआकर उसे (-खून को) दुकान के ऊपर डाल दे। ऐसे ... 

क्रोधी होते हैं वे बाबा। अब तो कम हो गया है। अपने पहले... अब थोड़ा कम | यह 
तो ६०-७० वर्ष पहले दुकान पर हम हों और तब बाबा आते। लाओ पैसा। तब मैं तो 

तुरन्त ही (दे दूँ) | हमारे शिवलालभाई जरा... एक बार फकौर आया तब बहुत विरोध 

किया। उसने वस्त्र जलाया। अन्त में आठ आना, रुपया देना पड़ा । एक फकीर था वहाँ 

पालेज में । फिर फकीर वहाँ... ऐसे होंगे त्रागां। 

इसी प्रकार भगवान आत्मा निर्विकल्प निराकुलस्वरूप के निकट ऐसे क्लेश के 

भाव त्रागां है, कहते हैं। त्रागां को क्या शब्द हैं तुम्हारे हिन्दी में ? 

मुमुक्षु : मुंडचिरा अर्थात्‌ सिर फोड़नेवाले। 

पूज्य गुरुदेवश्री : सिर फोड़े वे। सिर फोड़े। आहाहा ! ' भेदग्यान संवर-निदान 

निरदोष है...' देखो, उसमें दोष का जरा एक कण नहीं । राग से भिन्न किया, वह आत्मा 

की निर्दोष दशा है, ऐसा कहते हैं । समझ में आया ? आहाहा ! 

“संवरसौं निरजरा, अनुक्रम मोष है...' और भेद करते... करते... करते... करते 
वहाँ विशेष भेद होकर स्थिर हुआ, वह निर्जरा हुई और पूर्ण स्थिर हो गया, वह मोक्ष है। 
समझ में आया ? भेद अभ्यास आता है न! कलश में नहीं आता ? भेद अभ्यास.... 

मुमुक्षु : नियमसार में | 

पूज्य गुरुदेवश्री : हाँ, नियमसार में आता है न भेद अभ्यास। वहाँ चारित्र का 
लेते हैं । उसमें भी आता है समयसार में । चारित्र का... भेद अभ्यास करते-करते चारित्र 

हुआ। 

' भेदग्यान सिवमूल' लो। अनुक्रम से मोक्ष हो गया। शुद्धता के स्वभाव का 
आश्रय लेकर राग से भिन्न करके भगवान का अवलम्बन किया है। स्वयं चैतन्यमूर्ति 

परमात्मा उसकी भेंट अन्दर में हुई है। उसे संवर होता है, उसे शुद्धता बढ़ने से निर्जरा 

होती है और उसे ही पूर्ण शुद्धता होकर मोक्ष होता है। उसे अनुक्रम पड़ता है, ऐसा। 
संवर के समय कहीं मोक्ष नहीं । परन्तु संवर और शुद्धता बढ़ते-बढ़ते उसे मोक्ष होता 
है। उस दशा से मोक्ष होता है। ' भेदग्यान सिवमूल' उस मोक्ष का मूल भेदज्ञान। मोक्ष 
का कारण वह भेदज्ञान। 

“जगतमहि मानिये।' इस जगत के अन्दर विकल्प से लेकर (सब) परवस्तु से 
भिन्न भगवान अनुभव में-- अभ्यास में आवे, वह भेदज्ञान शिव अर्थात्‌ मोक्ष का मूल है। 
“जगतमहि मानिये।' जगत के अन्दर यह मूल है। “जदपि हेय है...' अधूरी दशा है न! 
भेदज्ञान अधूरी दशा है न। भेदरूप है न। 'हेय है तदपि उपादेय जानिये... ' तो भी पूर्ण 
होने लगी, उसे स्वभाव का आश्रय लेकर यहाँ से भेद करके रहना, वह उपादेय व्यवहार 

से कहने में आता है। जैसे केवलज्ञान का स्वरूप है, वैसा यह स्वरूप नहीं। भेद पड़ता 
है न इतना। यह नहीं और यह । यह नहीं और यह । और अपूर्ण है, इतना भेद है न। 
अपूर्ण है, इतना भेद है; इसलिए वास्तव में वह निश्चय से आदरणीय नहीं। 'हेय है 
तदपि उपादेय जानिये... ' लो। 

मुमुक्षु : श्रुतज्ञान का व्यय हो, तब केवलज्ञान होता है। 

पूज्य गुरुदेवश्री : ( श्रुत) ज्ञान है न। (अधूरा) ज्ञान भी हेय है न। लो, भावार्थ 
है इसमें । 

भावार्थ : भेदविज्ञान आत्मा का निजस्वरूप नहीं है। अधूरी दशा है न, वह 

(ख्याल में) रखकर | इसलिए मोक्ष का परम्परा कारण है। पूर्ण पवित्रता का परम्परा 
कारण है, असली कारण नहीं है। असली कारण तो त्रिकाली द्रव्यस्वभाव कारणपरमात्मा 

है। परन्तु उसके बिना मोक्ष के असली कारण... पर से भिन्न करने की सम्यग्ज्ञान कला 
के बिना मोक्ष का असली कारण समकित (होता नहीं ) । समकित मोक्ष का वास्तविक 

कारण है। संवर, निर्जरा नहीं होती, इसलिए प्रथम अवस्था में उपादेय हैं। कारणरूप है 

न इसलिए, ऐसा। कार्य होने पर कारण-कलाप प्रपंच ही होते हैं। हुई, पूर्ण पर्याय हो 

गयी, फिर वह अधूरी पर्याय रहती नहीं | शुद्ध आत्मस्वरूप की प्राप्ति होने पर हेय है। 
फिर होता ही नहीं, ऐसा। समझ में आया ? कहो, भेदज्ञान का अंश भी हेय है। अभेद 

पूर्णानन्द की प्राप्ति पूर्ण हो जाना, वही उपादेय है। 

छठवाँ कलश। 

भावयेद्धेद-विज्ञान-मिदमच्छिन्न -धारया । 

तावद्यावत्पराच्च्युत्वा ज्ञान ज्ञाने प्रतिष्ठते ।।६।। 

' भेदग्यान तबलौं भलौ, जबलीं मुक्ति न होड़ । भेदग्यान तबलौं भलो... तबलौं, 

भलौ..' और “जबलौं।' कवि हैं न कवि! कैसी कविता! 

फू फऔऋऔऋ फऔ 

काव्य - ७ 

आत्मस्वरूप की प्राप्ति होने पर भेदज्ञान हेय है (दोहा) 

भेदग्यान तबलौं भलौ, जबलों मुकति न होड़। 

परम जोति परगट जहां, तहां न विकलप कोड़।।७।। 

शब्दार्थ:-तबलौं-तब तक। भलौ-अच्छा। परम जोति-उत्कृष्ट ज्ञान। परगट 

(प्रगट) -प्रकाशित। 

अर्थ:-भेदविज्ञान तभी तक सराहनीय है, जब तक मोक्ष अर्थात्‌ शुद्धस्वरूप की 

प्राप्ति नहीं होती और जहाँ ज्ञान की उत्कृष्ट ज्योति प्रकाशमान है, वहाँ कोई भी विकल्प 

नहीं है। (भेदविज्ञान तो रहेगा ही कैसे ?)।।७।। 

काव्य - ७ पर प्रवचन 

भेदग्यान तबलौं भलौ, जबलोौं मुकति न होड़। 
परम जोति परगट जहां, तहां न विकलप कोड ॥७॥ 

' भेदग्यान तबलौं...' तब तक भेदज्ञान को भला कहते हैं, 'जबलों मुकति न 

होड़... मुकति न होड...' तब तक वह अधूरी दशा भेदज्ञान की होती है, जब तक मुक्ति 
न हो। “परम जोति परगट जहां...' चैतन्यस्वरूप भगवान आत्मा पूर्ण स्वरूप से जहाँ 

प्रसिद्धि पाया, जैसा उसका शक्तिरूप से पूर्ण स्वरूप है, उस प्रकार से पर्याय में पूर्ण 

स्वरूप से प्रसिद्धि को पाया, उसका नाम मुक्ति । ऐसी परम ज्योति प्रगट हुई चैतन्यज्योति, 

“तहां न विकलप कोइ...' वहाँ भेद कुछ रहता नहीं। राग भी नहीं और भेद भी नहीं। 
कहो, समझ में आया ? गजब बातें, भाई ! ऐसा इसमें (भांगजड़) | लोग कहे, करना 

क्या इसमें 2? करना यह (कि) अन्दर से भिन्न करना। अन्तर्मुख होना और बहिर्मुख से 

भिन्न होना। आहाहा ! ऐसा भारी सूक्ष्म ! त्रत और तप का भाव आवे सही न मुनि को भी, 
परन्तु ऊपर का भाव देखो, परन्तु अन्दर में क्या कस है, उसे देखा नहीं। 

मुमुक्षु : छिलका देखा। 

पूज्य गुरुदेवश्री : छिलका देखा, छिलका। 

दूशन्त दिया है न उस बाई का। एक सेठानी थी बड़ी लाखोंपति। खाण्डवे में 

खाण्डती थी चावल--चावल--चोखा | कमोद, कमोद। वह कमोद ऐसे पृथक्‌ पड़कर 

चावल अन्दर में जाये खण्डणी में अन्दर | खाण्डणी होती है न खाण्डणी। वह क्‍या 

कहलाती है ? खाण्डणी फटकने को। गहरी हो, इसलिए वह खाण्डे उसके चावल 

टूटकर नीचे जाये। छिलके रहे ऊपर--भूसा। उसमें कोई महिला निकली आस-पास 

की गरीब होगी। कहे, यह हमारे सेठानी तो छिलके खाण्डती है, लाओ न उसमें कुछ 

होगा। घर में पति को कहे, ऐसे थोड़े छिलके लेकर आओ, दस सेर--पन्द्रह सेर। 

किसलिए ? खाण्डूंगी, उसमें कुछ होगा। उसके बिना सेठानी खाण्डे ? चल, तो ले 

आओ, कहे | छिलके खाण्डने गयी । यह कुछ निकला तो नहीं उसमें | सेठानी को पूछा 

कि परन्तु तुम तो खाण्डती थीं न छिलके कुछ। (सेठानी कहे ), भाई, वह खाण्डते थे 

परन्तु उसमें चावल पृथक्‌ पड़कर चावल अन्दर जाते थे। अकेले छिलके नहीं । 

इसी प्रकार धर्मी को ऊपर के महाब्रत के ऐसे विकल्प के छिलके कुछ दिखें तो 

दूसरा कहे, वह पालते हैं, लाओ न मैं भी पालन करूँ। उन छिलके के पीछे आनन्दकन्द 

का कस है, राग से भिन्न पड़ा हुआ भेदज्ञान का भाव, उसे तो वह देखता नहीं। 
वसनन्‍्तलालजी ! यह सब त्रागां करते हैं। भगवान ने तप किया था। महिलायें वर्षीतप 

करें। एक दिन खाना और एक दिन नहीं खाना, लो। ऋषभदेव भगवान ने ऐसा नहीं 

किया था, (जैसा) तू करता है, सुन न! उन्हें तो आत्मा के आनन्द की मस्ती में रहते हुए 
विकल्प आता था, आहार लेने जाते थे। पहले छह महीने (विकल्प) नहीं था। उन्हें 

आहार नहीं मिला, फिर आनन्द में रहते थे। अतीन्द्रिय आनन्द में रहते थे। इच्छा की 

वृत्ति टूट जाती थी, उसे तप कहते हैं। 

एक दिन खाये और एक दिन न खाये, हो गया तप। फिर बारह महीने का 
महोत्सव मनावे | फिर कुछ पैसेवाले हों, कुछ महिलायें अच्छी हों या पति अच्छा हो तो 
दो-पाँच हजार खर्च करावे, तब उसे हर्ष आवे। नहीं तो क्या यह मैंने, क्या किया ? यह 
कुछ लंघन की है मैंने ? ऐसा कहे | एकान्त में कहे । 

मुमुक्षु : आप तो ऐसा ही कहते हो, लंघन ही किया है। 

पूज्य गुरुदेवश्री : लंघन ही है तेरा, सुन न! आहाहा ! 

मुमुक्षु : नजदीक आता है। 

पूज्य गुरुदेवश्री : यह नजदीक आता है। वैशाख शुक्ल तीज आयेगी अब। 
पालीताना में हजारों लोग । आहाहा ! ऐई जेठालालभाई ! तुमने किये होंगे न किसी दिन 

वर्षीतप ? 

मुमुश्षु : नहीं किये। 

पूज्य गुरुदेवश्री : नहीं किये। स्त्री ने ? 

मुमुक्षु : नहीं । 

पूज्य गुरुदेवश्री : उसने नहीं, ठीक। आहाहा ! यहाँ तो कहते हैं, भेदज्ञान जहाँ 
अन्दर प्रगट हुआ। जब तक मुक्ति न हो, तब तक पर से भिन्न की दशा वहाँ होती है। 
पूरी हुई पश्चात्‌ भिन्न का उसे भेद नहीं रहता। 

भेद्विज्ञान परम्परा मोक्ष का कारण है। सातवाँ कलश। 

भेदविज्ञानतः सिद्धा: सिद्धा ये किल केचन। 

अस्यैवाभावतो बद्धा बद्धा ये किल केचन ।।७।। 

उसमें अतिभव्य आया था न? वह आ गया। ज्ञान की उपाधि जानना। वहाँ तक 

भाना। सब शब्द के समान ऐसे नहीं आते। पद है सही न, अमुक शैली के। क्योंकि उसमें 

तो ऐसा आया न ' भावयेदभेदविज्ञानमिदमच्छिन्नधारया ' ऐसा। फिर अर्थ में कहीं इतना 
सब नहीं आता। ' भेद भलो जब लग मुकति न होइ ', ऐसा आया । बाकी, जब तक मुक्ति 

न हो, तब तक भेदज्ञान भाना ' अच्छिन्नधारया '--बीच में खण्ड पड़े बिना । समझ में आया ? 

बादाम में से तेल निकालना हो न, तो बादाम डाले और दो घसरका मारे चार- 

पाँच, और उठे, घिसे, उठे । वह तेल निकले, भिन्न पड़े ? (नहीं) । एक धारा जोर करे। 

यह चौंसठ पहरी करते हैं न? पीपर नहीं ? चौंसठ पहरी, हों ! घोंटाघोंट करे | यह डाह्या 

जेठा के यहाँ था वढवाण (में) | वे लोग गृहस्थ व्यक्ति (थे) न, लोगों के लिये रख 

छोड़े पाँच-छह-दस सेर घर में। डाह्या जेठा। हाँ, पीपर रखते थे। चौंसठ पहरी 

(घिसावे) घर में भैया को बुलाकर। नम्बर से भेया चौंसठ पहर घूँटा ही करे। एक 
मिनिट न छोड़े। घर में रखते थे, फिर कोई गरीब व्यक्ति हो वह ले जाये पास से.... 

चौंसठ पहरी चरपराहट समझते हैं ? पीपर... पीपर होती है न? चौंसठ पहरी 

पीपर। घूँटते-घूँटते चौंसठ... बहुत सर्दी हो न सर्दी, सर्दी बहुत। थोड़ी दे तो गर्मी हो 
जाये, साता का उदय हो तो। नहीं तो मर जाये, गले पड़े। कहते हैं कि वह जैसे घूँटने 

में उसे बीच में विश्राम नहीं, उसी प्रकार भेद्विज्ञान 'अच्छिन्नधारया।' आहाहा ! निरन्तर 

उसे राग से भिन्न, राग से भिन्न का अनुभव किया करे। आहाहा! 

“तावद्यावत्पराच्च्युत्वा ज्ञान... जब तक ज्ञान, ज्ञान में न समाये अर्थात्‌ कि मुक्ति 

न हो, ऐसा लिखा न फिर इन्होंने | ज्ञानस्वरूप भगवान आत्मा ज्ञान में प्रतिष्ठित--स्थिर 

न हो जाये, तब तक उस राग से भिन्न भेदज्ञान की भावना होती है, होती है, उसे करना, 

ऐसा कहते हैं। और यह सातवाँ कलश तो यह है, लो। 

फू औऋ हऋ

काव्य - ८ 

भेदज्ञान परम्परा मोक्ष का कारण है (चौपाई) 

भेदज्ञान संवर जिन्ह पायोौ। 

सो चेतन सिवरूप कहायौ।। 

भेदग्यान जिन्हके घट नांही। 

ते जड़ जीव बंधथैं घट मांही।।८।। 

जब्दार्थ :-चेतन-आत्मा। सिवरूप>मोक्षरूप। घट-हृदय। 

अर्थ:-जिन जीवों ने भेदविज्ञानरूप संवर प्राप्त किया है, वे मोक्षरूप ही कहलाते 

हैं और जिनके हृदय में भेदविज्ञान नहीं है, वे मूर्ख जीव शरीर आदि से बँधते हैं।।८।। 

काव्य - ८ पर प्रवचन 

भेदज्ञान संवर जिन्ह पायौ। 

सो चेतन सिवरूप कहायौ॥ 

भेदग्यान जिन्हके घट नांही। 

ते जड़ जीव बंधें घट मांही॥८॥ 

वापस बहुत संक्षिप्त लिखा है । ' भेदज्ञान संवर जिन्ह पायौ ' अर्थात्‌ कि भेदविज्ञान 

से ही सिद्धि होती है। अभी तक जितने मुक्ति को प्राप्त हुए, वे सब भेदविज्ञान से प्राप्त हुए 
हैं | कोई व्यवहार की क्रिया या दया-दान और ब्रत की क्रिया से प्राप्त हुए हैं, ऐसा एक 
भी दृष्टान्त नहीं है, ऐसा कहते हैं| उससे भिन्न पड़कर स्वभाव का आश्रय लेकर प्राप्त 

हुए हैं। आहाहा! ' भेदज्ञान संवर जिन्ह पाया, सो चेतन सिवरूप कहायौ।' जितने 
सिद्ध हुए, वे सब भेदज्ञान से सिद्ध हुए, ऐसा कहना है। अभी तक जितने सिद्ध भगवान 
हुए, वे सब व्यवहार के विकल्प से भिन्न पड़कर हुए हैं, व्यवहार को रखकर हुए नहीं । 
व्यवहार अर्थात्‌ शुभ विकल्प, शुभ उपयोग। उससे भिन्न करके हुए हैं। उसे रखकर 

उसकी शरण से मुक्ति हुई नहीं। 'सो चेतन सिवरूप कहायौ।' लो। यह मोक्षरूप ही 

कहलाया है। भेदज्ञान हुआ तो मुक्ति हो गयी, ऐसा कहा इन्होंने । और यहाँ तो ऐसा है 
कि जितने मुक्ति को प्राप्त हुए, सब भेदविज्ञान से प्राप्त हुए हैं। 

' भेदग्यान जिन्हके घट नांही...' जिसे भेदज्ञान का अभाव है, 'अस्यैवाभावतो 

बद्धा।' कर्म के कारण बँधे और कर्म के जोर के कारण बँधे, ऐसा यहाँ नहीं कहा । राग 
और पुण्य के भेदज्ञान से मुक्ति पाये और उसका अभाव नहीं किया, उसे (मोक्ष नहीं ) । 
भेदज्ञान का जिसे अभाव है (अर्थात्‌ कि) जिसने राग का अभाव-भिन्नता नहीं की। 
आहाहा ! समझ में आया ? 'अस्यैवाभावतो बद्धा।' ऐसा है न। वह “जड़' अर्थात्‌ 
क्या ? जिसे भेदज्ञान नहीं अर्थात्‌ राग से भिन्न पड़ा नहीं और राग से भिन्न पड़ने का 
भेदज्ञान जिसे अभावरूप है, अर्थात्‌ नहीं है, अर्थात्‌ राग को एकपने जो मानता है, “ते 
जड़ जीव बंधें घट मांही ', लो। वह जीव बँधता है | उसमें तो उसके आत्मा पर रखा। 

कोई फलाने के कारण ऐसा और वैसा, (ऐसा नहीं है) । 

दो कारण से कार्य होता है--उपादान और निमित्त। बड़ा झगड़ा, ओहोहो ! यहाँ 
तो एक ही कारण रखा। भले निमित्त हो उस समय, वह तो ज्ञान करने के लिये कहा। 

अरे, ऐसा विवाद! सवा-सवा, डेढ़-डेढ़ पृष्ठ भरे । नियतक्रम के और अनियतक्रम के । 
केवली को... केवली जाने वह नियतक्रम होता है, जिस समय में जो होना है (वह 
होना है)। श्रुतज्ञानी को नियतक्रम और अनियतक्रम। क्‍यों ? कि कारण-कार्य 
श्रुतज्ञानी शोधता है। कारण-कार्य से मुक्ति होती है, अर्थात्‌ उसे अनियतक्रम होता है। 
परन्तु उसे नियतक्रम (और अनियतक्रम )-दो है, (उसमें) तुझे नियतक्रम में वापस 
कारण-कार्य की दिक्कत नहीं आयी ? श्रुतज्ञानी को दो है। उसे दो है नियतक्रम और 
अनियतक्रम। 

है उसमें--खानियाचर्चा में । श्रुतज्ञानी को कोई नियतक्रम हो थोड़ा, किसी समय 
अनियतक्रम हो--ऐसे दो होते हैं । केवली को इस अपेक्षा से नियतक्रम | जबकि पहले 
नियतक्रम (अर्थात्‌ कि) निश्चय से क्रम से ही मुक्ति होती है, ऐसा भी कोई भाग है 
जीव में, तो फिर उसे कारण-कार्य का वहाँ विरोध कैसे नहीं आया ? आहाहा ! यहाँ तो 
एक ही कहते हैं, देखो न यह ! ' भेदविज्ञानतः सिद्धा: '। राग से भिन्न पड़ा और अन्दर 
में गया, वह मुक्ति को पाया। फलाना निमित्त था कुछ, ऐसा यहाँ है नहीं । सेठी ! 

मुमुक्षु : .... 

पूज्य गुरुदेवश्री : हमारे पण्डितजी भी ऐसे कहते हैं। 

मुमुक्षु : .... 

पूज्य गुरुदेवश्री : वस्तुस्थिति यह है। 

मुमुक्षु : .... 

पूज्य गुरुदेवश्री : सच्ची बात है। बात ऐसी हे । लोग विवाद करे। भाई ! रहने दे, 
बापू! लक्ष्मी तिलक करने आयी और मुँह धोने जाऊँ .... आवे न! 

यहाँ तो दो धड़ाके मारे हैं, देखो न! भेदविज्ञान से मुक्ति प्राप्त हुए और निमित्त 
साथ में था और प्राप्त हुए, (ऐसा नहीं है) | 'अस्यैवाभावतो बद्धा।' इस भेदज्ञान के 

अभाव से बाँधे | उसे निमित्त दूसरा था कर्म के उदय का, इसलिए बँधे, ऐसा कुछ कहा 
नहीं। पण्डितजी ! उपादान की ही बात की है अकेली। अशुद्ध उपादानवाला--राग की 
एकता माननेवाला, वह बँधा और राग को तोड़नेवाला, भेदज्ञान करनेवाला, वह मुक्ति 

को प्राप्त हुआ। बस एक ही बात ली है। आहाहा ! विशेष कहेंगे.... 

(श्रोता : प्रमाण वचन गुरुदेव !) 

प्रवचन नं. ६८, चेत्र शुक्ल १३, गुरुवार, दिनांक ८-४-१९७९ 
संवर द्वार, पद ९, १०, ११ तथा सार 

यह नाटक समयसार, ८वाँ कलश है। १२७ पृष्ठ है न। नीचे आठवाँ कलश। 

भेदज्ञानोच्छलनकलनाच्छुद्धतत्त्वोपलम्भा - 

द्राग-ग्राम-प्रलय-करणात्कर्मणां सम्वरेण । 

बिभ्रत्तोष परम-ममलालोक-मम्लान-मेकं, 

ज्ञानं ज्ञाने नियत-मुदितं शाश्वतोद्योत-मेतत्‌ ।।८।। 

भेदज्ञान से आत्मा उज्ज्वल होता है। आत्मा को भेदज्ञान से धर्म होता है, ऐसा 

कहते हैं। भेदज्ञान का अर्थ कि आत्मा आनन्द और ज्ञानस्वरूप है... पुण्य-पाप का 
विकल्प जो राग है, उससे भिन्न करके अपना अनुभव करना, उसका नाम भेदज्ञान है। 

उसका नाम धर्म की प्रथम शुरुआत है। 

फू फऔऋऔऋ फऔ 

काव्य - ९ 

भेदज्ञान से आत्मा उज्वल होता है (दोहा) 

भेदग्यान साबू भयौ, समरस निरमल नीर। 

धोबी अंतर आतमा, धौवे निजगुन चीर।।९।। 

शब्दार्थ :-साबू -साबुन। समरस-समताभाव। नीर-"पानी। अंतर आतमा८ 

सम्यग्दृष्टि। चीर-कपड़ा। 

अर्थ:-सम्यग्दृष्टिरूप धोबी, भेदविज्ञानमरूप साबुन और समतारूप निर्मल जल 

से आत्मगुणरूप वस्त्र को साफ करते हैं।।९।।

काव्य - ९ पर प्रवचन 

भेदग्यान साबू भयौ, समरस निरमल नीर। 

धोबी अंतर आतमा, धौवै निजगुन चीर॥९॥ 

बहुत संक्षिप्त भाषा। ' धोबी अंतर आतमा...' धोबी अपना चीर (वस्त्र) धोता है 

न! कया कहते हैं धोते को ? 

मुमुक्षु : कपड़ा। 

पूज्य गुरुदेवश्री : कपड़ा धोता है न! साफ करता है। उसी प्रकार आत्मा 

अन्तरात्मा; अन्तरात्मा कहो या समकिती कहो । जिसने अपना शुद्ध आनन्द-ज्ञानस्वरूप 

चिदानन्द को राग और विकल्प से भिन्न अनुभव किया, वह प्रथम सम्यग्दृष्टि और धर्मी 

कहने में आता है। धर्म वहाँ से शुरु होता है। दया, दान, व्रत, भक्ति, पूजा आदि के 
परिणाम, वे कोई धर्म नहीं है; वह पुण्य है। अपनी पवित्रता पुण्य से, पर से पृथक्‌ 

करके अन्तरात्मा... राग को अपना मानना, वह बहिरात्मा है | पुण्य-पाप का विकल्प जो 

दया, दान, ब्रतादि भाव है, उसे अपना मानना, वह तो बहिरात्मा मिथ्यादृष्टि है। उसको 
तो धर्म होता नहीं। अन्तरात्मा है न। तीसरा बोल। 

'धोबी अंतर आतमा...' अर्थ में पहले उसे लिया है। पाठ में भले भेदज्ञान 
(पहले) लिया। अन्तरात्मा वस्तु जो शुद्ध चैतन्य, अनन्त आनन्द और अनन्त ज्ञान 
स्वभावभाव ऐसा अपना त्रिकाली शुद्ध ध्रुवस्वभाव, उसको अन्तर में दृष्टि करके अनुभव 

किया, वह अन्तरात्मा। समझ में आया ? अपना ज्ञानस्वरूप शुद्ध चैतन्य को छोड़कर 

शरीर, वाणी, मन, पुण्य-पाप के भाव जो पर है, विभाव हैं, दोष हैं--उसको अपना 

मानना, उसका नाम बहिरात्मा-मिथ्यादृष्टि जीव है। चाहे तो वह साधु हुआ हो बाह्य 
से, परन्तु अन्तर से तो वह मिथ्यादृष्टि बहिरात्मा है। समझ में आया ? पोपटभाई ! 

साधु हुआ हो बाहर से नग्नमुनि... बाहर से कहा न! अट्टाईस मूलगुण पालता हो। 
अट्टवाईस मूलगुण अर्थात्‌ विकल्प है, वह शुभराग है, पुण्यास्रव है। वही धर्म है और 
उससे मुझे धर्म होगा--ऐसी (मान्यतावाले) आत्मा को भगवान बहिरात्मा, जो आत्मा 



६५०८ नाटक समयसार प्रवचन ( भाग-२ ) 

के स्वभाव में नहीं उसे अपना मानना, उसको बहिरात्मा मिथ्यादृष्टि कहते हैं | वह जैन 

नहीं है। 

तो कहते हैं कि अंतर आतमा... अन्तर अपना निज शुद्ध ध्रुव नित्यानन्दस्वरूप, 
उसको अपना मानकर राग से पृथक्‌ अपना ज्ञान रखते हैं, उसका नाम अन्तरात्मा 

सम्यग्दृष्टि धर्मी उसको कहने में आता है । समझ में आया ? तो ' धोबी अंतर आतमा... ' 
अन्तर स्वरूप का दृष्टिवन्त, राग और पुण्य से विमुक्त प्रभु आत्मा की जिसको दृष्टि हुई, 
वह धोबी अन्तरात्मा। वह अन्तरात्मा धोबी हुआ। (अन्तरात्मा) क्‍या करता है ? कि 

' भेदग्यान साबू भयौ...' राग से पृथक्‌ (का) ज्ञान करना, वह साबुन है। अन्तरात्मा, 
वह सम्यग्दृष्टि लिया। तीनों बोल समा लिये हैं सम्यग्दर्शन, ज्ञान और चारित्र | समझ 

में आया ? 

संवर अधिकार है न! आत्मा शुद्ध चैतन्य सिद्धस्वरूपी आत्मा, उसको अन्तर 
पकड़ करके राग और विकल्प को छोड़कर जो अन्तरात्मा हुआ, वह भेदज्ञान साबुन से 

क्रम-क्रम से राग को भिन्न करते... करते... करते... 'भेदग्यान साबू भयौ, समरस 
निरमल नीर...' समता--रागरहित परिणाम--वीतरागी परिणाम समरस निर्मल (नीर) 

में... अन्तरात्मा राग से भिन्न अनुभव करनेवाला धर्मी जीव भेदज्ञान से क्रम-क्रम से राग 

को भिन्न करते... करते... समतारस में अपने आत्मा को रखता है। 'समरस निरमल 

नीर, धौवै निजगुन चीर...' आनन्द और ज्ञानगुण की दशा में रागादि जो है, उसको 
निकाल देता है। जेठाभाई ! गजब भाई ऐसी क्रिया! यह दर्शन, ज्ञान और चारित्र। 

' भेदग्यान साबू भयौ, ' और अन्तरात्मा धोबी और उसे समताभाव (है अर्थात्‌) 
पुण्य और पाप दोनों एक सरीखे हैं।“ (ये) मेरी चीज़ में नहीं' ऐसी जिसको वीतरागता, 

वैराग्यता--अन्तर में वैराग्यता प्रगट हुई है। यह समरस निर्मल नीर में राग-द्वेष के 

परिणाम आत्मा की परिणति में से निकाल देते हैं, छोड़ देते हैं। उसका नाम भेदज्ञान 

और धर्म कहने में आता है। ऐ सेठी | क्या करना, यह कहते हैं। यह करना। 

मुमुक्षु : धोबी हो जाओ। 

पूज्य गुरुदेवश्री : देहादि तो जड़-मिट्टी है, उससे तो कुछ सम्बन्ध है नहीं। 

अन्दर में पुण्य और पाप--दया, दान, ब्रत, भक्ति, पूजा का भाव होता है और हिंसा, 

झूठ, चोरी, विषय, भोगवासना का हो, तो दोनों ही भाव विभाव--विकार है । उससे भेद 

करके अन्तरात्मा हुआ हो, वह भेदज्ञानी जीव--अन्तरात्मा अपने समतारस में मलिन 

परिणाम को धोता है। समझ में आया ? उसका नाम संवर है। अरे, गजब बात | यह 

बाहर का तो कुछ आया नहीं इसमें ? 

मुमुक्षु : है ही नहीं न। 

पूज्य गुरुदेवश्री : है ही नहीं ? 

अर्थ में कहा, देखो ! सम्यग्दृष्टिरूप धोबी... यह तीसरे पद का अर्थ किया है। 
तीसरे पद का अर्थ किया है। भेदविज्ञानरूप साबु और समतारूप निर्मल जल से 

आत्मगुणरूप वस्त्र को साफ करते हैं। उसका नाम धोबी अन्तरात्मा कहने में आता है। 
आहाहा! 

अब भेदज्ञान की क्रिया के दृष्टान्त। आत्मा चैतन्यदल श्रुव पूर्णानन्द प्रभु अपना 

स्वरूप, उससे भिन्न जो कोई विकल्प उठते हैं दया, दान, व्रत, भक्ति आदि, वह राग है। 

उसको जैसे धूलधोया... क्या कहते हैं धूलधोया को ? ऐ पण्डितजी ! 

मुमुश्षु : रजशोधा। 

पूज्य गुरुदेवश्री : रजशोधा। न्यारीया-न्यारीया... क्या कहते हैं ? उसमें लिखा 
है ? कौन... ? लिखा है उसमें ? नहीं है, यह शब्द नहीं है। धूलधोया। धूल। न्यारीया 
होता है न (जो) सोनी (के) पास धोते हैं न धूल। न्यारीया है नहीं उसके अर्थ में । रात्रि 
में तो तुमको पूछा था। उसमें है नहीं। यहाँ तो रजशोधा आया है पाठ में । समझ में 

आया ? धूल शोधनेवाला। 

काव्य - १० 

भेदविज्ञान की क्रिया के दृष्टान्त (सबैया इकतीसा) 

जैसे रजसोधा रज सोधिकें दरब काढ़े, 

पावक कनक काढ़ि दाहत उपलकों। 

पंकके गरभमैं ज्यों डारिये कुतल फल, 

नीर करे उज्जल नितारि डारै मलकौं।। 

दधिकौ मथैया मधि काढ़े जैसे माखनकौं, 

राजहंस जैसें दूध पीवै त्यागि जलकां। 
तैसें ग्यानवंत भेदग्ज्ञाककी सकति साधि, 

वेदे निज संपति उछेदै पर-दलकौं।।१०।। 

शब्दार्थ:-रज-धूल। दरब (द्रव्य)-सोना चाँदी। पावक-अग्नि। कनक-सोना। 

दाहत-जलाता है। उपल-पत्थर। पंक-कीच। गरभ-भीतर। कुतक फल-+-निर्मली। 

वेदै- अनुभव करे। उछेदै (उच्छेदै)-त्याग करे। पर-दल-आत्मा के सिवाय अन्य पदार्थ। 

अर्थ:-जैसे रजसोधा धूल शोधकर सोना चाँदी ग्रहण कर लेता है, अग्नि धाउ को 

गलाकर सोना निकालती है, कर्दम में निर्मली डालने से वह पानी को साफ करके मैल 

हटा देती है, दही का मथनेवाला दही मथकर मक्खन को निकाल लेता है, हंस दूध पी 

लेता है और पानी छोड़ देता है; उसी प्रकार ज्ञानी लोग भेदविज्ञान के बल से आत्म- 

सम्पदा ग्रहण करते हैं और राग-द्वेष आदि वा पुद्गलादि परपदार्थों को त्याग देते 

हैं।।१०।। 

काव्य - १० पर प्रवचन 

“जैसे रजसोधा रज सोधिकें दरब काढ़े।' देखो, काढ़े शब्द आता है हिन्दी में ? 

यह हिन्दी का शब्द है।

जैसे रजसोधा रज सोधिकें दरब काढ़े, 

पावक कनक काढ़ि दाहत उपलकों। 
पंकके गरभमैं ज्यों डारिये कुतल फल, 

नीर करै उज्जल नितारि डारे मलकौं॥ 

दधिकौ मथेया मथि काढ़े जैसे माखनकौं, 
राजहंस जैसें दूध पीवे त्यागि जलकों। 

तैसें ग्यानवंत भेदग्ज्ञानकी सकति साधि, 
वेदे निज संपति उछेदे पर-दलकों॥१०॥ 

जैसे रजसोधा... उसमें लिखा है अर्थ में ? जैसे रजसोधा, धूल शोधकर सोना- 
चाँदी को ग्रहण कर लेता है। शब्द यही प्रयोग किया है। क्या कहते हैं ? कि जो रज 
का-धूल का शोधनेवाला है... उसमें ' द्रव्य” आया न। रज शोधी द्रव्य काढ़े । सोने का 
टुकड़ा हो, वह निकाल ले, रज में से निकाल ले। तो उसको पहिचानने में आता है या 
नहीं ? कि यह रज है और यह सोना है । पहिचान बिना कैसे सोना निकाले और रज को 
कैसे निकाल दे ? क्योंकि धूल में रज होती है... सूक्ष्म धूल और पीतल का टुकड़ा-- 
बारीक टुकड़ा भी होता है पीला। और यह चूड़ी होती है न चूड़ी, तो चूड़ी में पीला सव्ठ 

होता है न पीला सव्ठ, तो वह भी चूरा हो तो उसका टुकड़ा पीला हो जाता है। तो रज, 

पीला टुकड़ा और पीतल के थोड़े रजकण--उसको पहिचानते हैं कि यह पीतल है, यह 
काँच है और यह रज है। और उसमें सोना भिन्न है। सोने की पीलाश विशेष, चिकनाई 
विशेष और वजन विशेष। समझ में आया ? सोना, पीतल, चूड़ी के टुकड़े, धूल-- 

प्रत्येक (वस्तु) भिन्न है, ऐसा उसको उस प्रकार का भेदज्ञान है। तो 'रजसोधा रज 

सोधिकै दरब काढे...' उसमें से सोना ले लेवे । समझ में आया ? दृष्टान्त तो बहुत ऊँचा 
दिया है, समझ में आये ऐसा। 

'ऐसे ग्यानवंत भेदज्ञानकी सकति साधि...' अन्तिम के पद के साथ में सम्बन्ध 
है। ऐसे धर्मी जीव “मैं तो ज्ञानप्रकाश का नूर, आनन्द का पूर हूँ।' 'ऐसे ग्यानवंत 
भेदज्ञानकी सकति... ' पुण्य-पाप का विकल्प हो शुभ या अशुभ... जैसे वह पीतल का 
टुकड़ा हो, चूड़ी का... बंगडी कहते हैं न? अन्दर हो न सव्ठ पीला, तो टुकड़ा हो जाता 

है बारीक-बारीक। बहुत बारीक-बारीक। और धूल, तीनों को पहिचानता है। और 
सोना भिन्न (है ऐसा) पहिचानता है। ऐसे धर्मी--ज्ञानी जड़ शरीर की क्रिया को 

पहिचानते हैं कि यह जड़ है। कर्म के उदय की क्रिया पहिचानते हैं कि यह संयोग 
मिला और राग-द्वेष हुआ। समझ में आया ? आहाहा! पुण्य और पाप के विकल्प तो 

पीतल के टुकड़े जैसा है। समझ में आया ? 

उसमें भी शुभभाव पीतल का टुकड़ा जैसा और अशुभभाव चूड़ी के पीले टुकड़े 

जैसा है और शरीर की क्रिया रज-- धूल जैसी । समझ में आया ? (ऐसे ) आत्मा भेदज्ञान 
से शरीर से, शरीर की क्रिया से, पुण्य-पाप के विकल्प शुभ-अशुभ दोनों ही से भिन्न 

अपने चैतन्यस्वरूप को... (जैसे) रजशोधा रज को शोध करके द्रव्य निकालता है, 

सोना ले लेता है; उसी प्रकार धर्मी अपने आनन्द और ज्ञानस्वभाव को पकड़कर राग से 

भिन्न होकर अनुभव करता है। ऐसी बात | समझ में आया ? देखो, यह तो बनारसीदास 

ने लिखा है इसमें । 

“जैसे रजसोधा रज सोधिकें दरब काढ़ै...' देखो, द्रव्य का अर्थ किया सोना- 

चाँदी | मूल तो सोना (है, परन्तु) सोना-चाँदी (कहा) है। यह दूष्टान्त । इसी प्रकार धर्मी 

जीव अपने स्वरूप में से, पुण्य-पाप के विकल्प और शरीर की क्रिया से भिन्न अपना 

स्वरूप है, ऐसे आनन्द और ज्ञान को अनुभव करता है और रागादि क्रिया को अन्दर से 

दूर करता है। आहाहा ! समझ में आया ? बहुत कठिन क्रिया ऐसी | ऐई बसनन्‍्तलालजी ! 

धर्म की क्रिया कठोर कहते हैं, बहुत कठिन है। भगवान ! कठिन नहीं है, तेरी चीज़ में 

है। तेरी चीज़ में है, तू चैतन्यप्रकाश का पूर है। चैतन्य का नूर और चैतन्यज्ञानस्वभावी 
तेरी चीज़ है । वह पुण्य-पाप का विकल्प, शरीर आदि तेरी चीज़ नहीं है । जैसे रजधोया 

रज को दूर करके सोना निकाल लेता है, उसी प्रकार धर्मी रागादि को दूर करके अपने 

ज्ञान और शान्ति के स्वभाव का अनुभव करता है, उसका नाम धर्म है । समझ में आया ? 

दुनिया से दूसरी चीज़ है सब। 

“जैसे रजसोधा रज सोधिके दरब काढ़े, पावक कनक काढ़ि दाहत उपलकौं ।' 

दूसरा दृष्टान्त। पावक अर्थात्‌ अग्नि सोना लेकर, उपल अर्थात्‌ पत्थर को जला डाले, 

भिन्न कर दे। है न अन्दर | अग्नि धातु को गलाकर सोना निकालती है। अग्नि-अग्नि। 

कुलड़ी में होता है न सोना आदि, अग्नि (भिन्न) करते-करते सोना आदि निकाल लेती 

है और उसमें जो पीतल का और कथीर का भाग हो, वह निकाल देती है। अग्नि, अग्नि 

का ऐसा स्वभाव है । जैसे अग्नि शुद्ध स्वभाव (रूप) कनक को निकालकर--सोना को 

लेकर, उपल को-पत्थर को दाहत--जला देती है। उसी प्रकार सम्यग्दृष्टि जीव-- धर्म 

का करनेवाला धर्मात्मा, अपनी ज्ञानाग्नि से सुवर्ण (समान) अपना भाव शुद्ध है, वह 

निकाल लेता है और राग के भाव को पत्थर जानकर जला देता है। गजब धर्म भाई 

ऐसा! समझ में आया ? 

“पावक कनक काढ़ि दाहत उपलकौं।' पत्थर को जलाकर नाश कर देती है 

अग्नि। उसी प्रकार “ग्यानवंत भेदग्यानकी सकति साधि, वेदै निज संपत्ति उछेदे पर- 

दलकाौँ...' ऐसा है न अन्तिम योगफल। धर्मात्मा अपनी निज सम्पत्ति आनन्द और 

ज्ञानस्वभाव को अनुभव करते हैं। जैसे कनक का दूष्टान्त दिया था। निज सम्पत्ति स्वर्ण 
समान आनन्द और ज्ञानस्वरूप की निज सम्पदा, उसको वेदते हैं, अनुभवते हैं, 'उछेदै 

पर-दलकौं...' पुण्य-पाप के विकल्प को उच्छेद करते हैं--नाश करते हैं। लो, यह 

धर्मात्मा की भेदज्ञान क्रिया। भारी कठिन भाई! समझ में आया ? 

तीसरा । 'पंकके गरभमैं ज्यों डारिये कतक फल... ' पानी में--जल में जो कादव 

दिखता है, उसे निर्मली औषधि डालकर जल और मैल को भिन्न करते हैं, पृथक्‌ कर 

देते हैं । है उसमें, देखो | कर्दम में निर्मली डालने से वह पानी को साफ करके मैल हटा 

देती है। जल-जल मैला हो तो निर्मली औषधि से भिन्न कर देते हैं। भेदज्ञान का दूष्टान्त 
है न! ऐसे धर्मी अपने आनन्द और ज्ञानस्वरूप से अपने में वेदन करते हैं (और ) राग 

को निकाल देते हैं । समझ में आया ? कतकफल का दूष्टन्त भेदज्ञान की अपेक्षा से है। 

पानी में जैसे कादव दिखता है, वैसे भगवान आत्मा में पुण्य-पाप का मैल जो दिखता 

है, उसको निकाल देते हैं। 

'पंकके गरभमें ज्यों डारिये कतक फल, तैसे ग्यानवंत भेदग्यानकी सकति 

साधि।' ऐसे धर्मी जीव चाहे तो शरीर स्त्री का हो, पुरुष का हो, नारकी का हो, स्वर्ग 

का (-देव का) हो, परन्तु पर से भेदज्ञान करके अपना स्वरूप साधते हैं और राग को 

निकाल देते हैं। आहाहा ! कठिन यह दूष्टान्त आये ऊपराऊपरी ! अभी दृष्टन्त है। “नीर 
करे उज्ज्वल नितारि डारै मलकौं...' जल को उज्ज्वल कर डाले निर्मली औषधि से और 

मल को नितार डाले। मल को छोड़ दे। उसी प्रकार भगवान आत्मा अपने शुद्ध निर्मल 
स्वभाव में दृष्टि करके अपने निर्मल परिणाम को अनुभवते हैं और राग को दूर कर देते 
हैं। राग मैल है। चाहै तो शुभराग हो या चाहे तो अशुभराग हो, मैल को निकाल देते हैं। 
लो, तीन दृष्टन्त हुए। पाँच दृष्टान्त हैं। 

“दधिकौ मथेया मथि काढ़े जैसे माखनकौं... दधिकौ मथेया...' यह दही को 
मथते हैं न दही को। क्या कहते हैं ? जेरणी, मथनी... मथनी | वह दही में लकड़ी की 

मथनी नहीं डालते हैं ? 

मुमुक्षु : .... 

पूज्य गुरुदेवश्री : जेरनी । जेर करते हैं जेर | दही होता न, उसे जेर करे | 'दधिकौ 
मथेया मधि काढ़े...' ऐसा शब्द है। दही का मथनेवाला दही मथकर मक्खन को 

निकाल लेता है। मक्खन निकाल ले और छाछ दूर करे | छाछ समझे मट्ठा । उसी प्रकार 
आत्मा अपना ज्ञानस्वभाव का अनुभव करता है और मट्ठा समान रागादि विकल्प को दूर 
कर देता है। आहाहा ! कहो, सेठी ! दृष्टान्त तो बहुत बड़ा.... 

मुम॒क्षु : अच्छा दृष्टान्त है। 

पूज्य गुरुदेवश्री : अच्छा दृष्टान्त हे। दृष्टान्त से तो सिद्धान्त समझने में सरल 
पड़ता है । 'दधिकौ मथेया मथि काढ़े जैसे माखनकौं...' अपने निर्मल शुद्धस्वरूप को 
राग से भिन्न करने की मंथन क्रिया से अपने आनन्दस्वरूप को निकाल लेते हैं और 
रागादि पानी के समान (जानकर) छोड़ देते हैं। 

'राजहंस जैसें दूध पीवै त्यागि जलकौं,' लो, पाँचवाँ दृष्टान्त। राजहंस हों, 
साधारण हंस नहीं लिया। राजहंस । 'राजहंस जैसें दूध पीवै' जल और दूध एक स्थान 

में हो, परन्तु राजहंस है, वह दूध पी लेता है, जल निकाल देता है। 'राजहंस जैसें दूध 
पीवै त्यागि जलकौं ' जल को छोड़ देता है, दूध की लच्छी करता है। लच्छी अकेली 

(उसको) पीवे, जल छोड़ दे। 'तैसें ग्यानवंत भेदग्यानकी सकति साधि।' लो, यह 

दृष्टन्त आये (महावीर) भगवान के जन्म दिवस में। पाँच तो दृष्टान्त आये। 

मुमुश्षु : पंच परमेष्ठी.... 

पूज्य गुरुदेवश्री : पाँच दृष्टान्त आये। भाई ! 

भगवान ! तुम तो आनन्द और ज्ञानस्वरूप हो, प्रभु ! राग से भिन्न क्रिया, वह तेरी 

क्रिया है। भगवान महावीर ने केवलज्ञान में यह कहा। ज्ञानवन्त भेदज्ञान की शक्ति... 

भेदविज्ञान की शक्ति को साधा, ऐसा है न ? अन्तर में राग और पुण्य से भिन्न होकर ज्ञानी 

लोग भेदविज्ञान के बल से आत्म-सम्पदा ग्रहण करते हैं,.... आत्मसम्पदा का अनुभव 

करते हैं। आहा ! 'उछेदै पर-दलकौं...' पुण्य-पाप के भाव को निकाल देते हैं ।पुद्गलादि 
पर पदार्थों को त्याग देते हैं। पुण्य-पाप के विकल्प, वे वास्तव में पुदूगल ही हैं, अपना 

आत्मस्वभाव है ही नहीं। कहो, समझ में आया ? 

“वेदै निज संपति...' यहाँ तो निज सम्पत्ति (अर्थात्‌) आनन्द का वेदन करे, 
अनुभव करे, वह आत्मा और राग का--अनात्मा का अनुभव छोड़ दे, उसका नाम 

आत्मा। मगनभाई | बात गजब! अब इसमें दुकान का करना या लड़के का करना ? 

किसका करना ? 

मुमुक्षु : कौन करे प्रभु ? आप तो भिन्न कराते हो सब प्रकार से। 

पूज्य गुरुदेवश्री : भिन्न हो, वह भिन्न पड़े या भिन्न न हो और भिन्न पड़े ? 

मुमुक्षु : हो वह। भिन्न ही है। 

पूज्य गुरुदेवश्री : बहुत सरस। पाँच दृष्टान्त आये। न्‍्यारीया का--रजशोधा का, 

अग्नि का, जल और कादव का, दही मथन का, राजहंस का। आहाहा ! 

प्रभु! तेरा चैतन्यदल आनन्दस्वरूप है। आहाहा ! शरीर तो मिट्टी-जड़ है । वह तो 
अजीवतत्त्व होकर रहा है और पुण्य-पाप का विकल्प तो आख्वतत्त्व होकर रहा है। 
तुम तो आनन्द और ज्ञान होकर रहे हो | तो राग से--विकल्प से... राजहंस जैसे निकाल 
देते हैं, पानी को और दूध पीते हैं, उसी प्रकार आत्मा अपना शुद्ध शुद्ध पवित्र स्वरूप को 

अनुभवता है और राग को दूर कर देता है। अरे ! इसे अनुभवे तो राग दूर हो जाता है। 
उपदेश में कथन कैसे आवे ? आहाहा! 

देखो, यह धर्म ! ऐसा धर्म ? कहे । इसका नाम संवर, उसका नाम संवर कहते हैं। 

संवर, ऐसे बाहर त्याग करके बैठा और संवर हो गया, ऐसा संवर है नहीं। अपना 

भगवान सच्चिदानन्दस्वरूप है। सर्वज्ञ परमेश्वर त्रिलोकनाथ तीर्थंकरदेव ने आत्मा को 

महामहिमावन्त कहा है। यह जो महिमावन्त आत्मपदार्थ है, उसकी महिमा करके 

आनन्द वेदना और राग की महिमा छोड़ देना। पुण्य-पाप के विकल्प की महिमा छोड़ 

देना, उसका नाम भेदज्ञान और धर्म है। आहाहा।! पैसे से धर्म होता है और धूल से होता 
है। पैसे में तो बहुत प्रसन्न-प्रसन्न हो। ऐ मलूकचन्दभाई ! पैसेवाला हो, ऐसा होगा तो 

कभी धर्म करेगा, पैसा हो तो धर्म करेगा। क्योंकि पैसा-बैसा खर्च करेगा। खर्च करे 

उसमें कहाँ धर्म होता है ? धूल में ? वह तो जड़ है। जड़ से तो आत्मा भिन्न है। जड़ 
को मैं देता हँ--देता हूँ, यह तो महामिथ्यादृष्टि मानता है, वह बहिरात्मा है। उससे-- 
पैसे से धर्म होता है ? पैसा किसके देते हैं यहाँ, धर्म नहीं होता है तो ? ऐसा कहते हैं न 
लोग। लो। 

मुमुक्षु : कौन दे ? 

पूज्य गुरुदेवश्री : पूछा था, कितने पैसे आये इसमें ? क्या कहलाता है तुम्हारा 
यह आगम ? पूछा था। पत्र लेकर आये थे न मगनभाई का। तुम्हारा पत्र लेकर आये थे 

प्रवीणभाई । दो पत्र थे कोई। आज आये। मैं आहार करके घूमता था, वहाँ लेकर आये। 

मगनभाई आनेवाले हैं। क्या कहा अभी ? 

मुमुश्षु : दो पत्र लेकर.... 

पूज्य गुरुदेवश्री : हाँ, दो। कुछ था सही दूसरा ? 

मुमुक्षु : पुस्तक.... 

पूज्य गुरुदेवश्री : हाँ, पुस्तक मोक्षमार्गप्रकाशक इनकी ओर से पच्चीस देना और 

वे आनेवाले हैं, ऐसा कहते थे। वह तो आज मुझे कहा। 

यहाँ तो कहते हैं, तेरी कोई चीज़ है, उसमें कोई शक्ति है या नहीं ? तू है आत्मा 

तो तुझमें कुछ शक्ति है या नहीं ? क्या राग और पुण्य-पाप वह तेरी शक्ति है ? दया, 
दान, शरीर, मन, वाणी, लक्ष्मी वह तेरी शक्ति है ? वह तो जड़ है। तेरी शक्ति तो अनन्त 

आनन्द और अनन्त ज्ञान, वह तेरी शक्ति है। उस शक्ति की सम्हाल करना और रागादि 

की सम्हाल छोड़ देना, उसका नाम भेदज्ञानरूपी धर्म कहने में आता है। अभी एक 

कलश... कलश नहीं। मोक्ष का मूल भेदविज्ञान है। लो! मोक्ष का मूल भेदविज्ञान। 
१२८ पृष्ठ पर। 

फू फऔऋऔऋ फऔ 

मोक्ष का मूल भेदविज्ञान है (छप्पय हन्द) 

प्रगटि भेद विग्यान, आपगुन परगुन जानै। 

पर परनति परित्याग, सुद्ध अनुभौ थिति ठानै।। 

करि अनुभौ अभ्यास, सहज संवर परगासै। 

आखसखव द्वार निरोधि, करमघन-तिमिर विनासै।। 

छय करि विभाव समभाव भजि, 

निरविकलप निज पद गहे। 

निर्मल विसुद्धि सासुत सुधिर, 

परम अतीन्द्रिय सुख लहै।।११।। 

शब्दार्थ :-परित्याग-छोड़कर। थिति ठानै-स्थिर करें। परगासै (प्रकाशै)-प्रगट 

करे। निरोधि-रोककर। तिमिर-अन्धकार। समभाव-समताभाव। भजि>ग्रहण करके। 

सासुत (शाश्वत)-स्वयंसिद्ध। सुधिर-अचल। अतीनन्‍्द्रिय-जो इन्द्रियगोचर नहीं। 

अर्थ:-भेदविज्ञान आत्मा के और परद्रव्यों के गुणों को स्पष्ट जानता है, परद्रव्यों से 

आपा छोड़कर शुद्ध अनुभव में स्थिर होता है और उसका अभ्यास करके संवर को प्रगट

करता है, आखवद्दार का निग्रह करके कर्मजनित महा अन्धकार नष्ट करता है, राग-द्वेष 

आदि विभाव छोड़कर समताभाव ग्रहण करता है और विकल्परहित अपना पद पाता है 

तथा निर्मल, शुद्ध, अनन्त, अचल और परम अतीनन्‍्द्रिय सुख प्राप्त करता है।।११।। 

काव्य - ११ पर प्रवचन 

प्रगटि भेद विग्यान, आपगुन परगुन जानै। 

पर परनति परित्याग, सुद्ध अनुभौ थिति ठानै॥ 
करि अनुभौ अभ्यास, सहज संवर परगासे। 
आखस्त्रव द्वार निरोधि, करमघन-तिमिर विनासै ॥ 

छय करि विभाव समभाव भजि, 

निरविकलप निज पद गहै। 
निर्मल विसुद्धि सासुत सुथिर, 

परम अतीन्द्रिय सुख लहै॥११॥ 

एकदम मक्खन है यहाँ तो पद में । 'प्रगटि भेद विग्यान...' जिसको अपने आत्मा 

में, शरीर, वाणी, कर्म और पुण्य-पाप का भाव से अपना आत्मा भेद है-भिन्न है, ऐसा 

भेदविज्ञान प्रगट होता है। ' आपगुन परगुन जाने... ' में ज्ञान और आनन्द हूँ, यह आपगुण 
और पुण्य-पाप का विकल्प, यह परगुण। आहाहा! समझ में आया ? “प्रगटि भेद 

विग्यान, आपगुन परगुन जाने...' भेदविज्ञान बिना अपना स्वरूप और पर का स्वरूप 
जानते नहीं। आहाहा! ' मैं एक आतमराम निजानन्दस्वरूप हूँ '--ऐसा अपने गुण को, 

ज्ञानी--धर्मात्मा चौथे गुणस्थानवाला अविरत सम्यग्दृष्टि हो तो भी अपना स्वभाव ज्ञान 
और आनन्द है, ऐसा जाने और परगुण जाने। रागादि विकल्प, वह परभाव-परद्र॒व्य 

पुद्गल का परिणाम है, अपना नहीं | आहाहा ! शरीर तो जड़ है, परन्तु पुण्य का भाव भी 
जड़ है। वह परगुण है, अपना गुण है नहीं। आहाहा ! गले उतरना कठिन। नजर पड़े 
नहीं और नजर पड़े बिना यह समझ में आये नहीं, ऐसा कहते हैं, देखो! 

“प्रगटि भेद विग्यान, आपगुन परगुन जाने... ' आत्मा में अन्तर्मुख दृष्टि करने से, 

अपने में दृष्टि करता (हुआ) अपने निजगुण को जाने। “मैं तो ज्ञान, दर्शन, आनन्द हूँ 
और परगुण दया, दान का विकल्प आदि वह पर है ।--ऐसा भेदज्ञानी अपने आत्मज्ञान 

के बल से जानते हैं | अरे, अरे ! सब निश्चय की बातें, अध्यात्म की बातें, उसमें व्यवहार 

कहीं आता नहीं ? कहे, आया न! व्यवहार से मैं भिन्न हूँ, ऐसा भान करना और व्यवहार 

को छोड़ना, उसका नाम भेदज्ञान। दृष्टि में से व्यवहार को छोड़ना, वह आता है या 

नहीं ? आहाहा ! 

“प्रगटि भेद विग्यान, आपगुन परगुन जानै...' यहाँ तो यह कहा कि राग से-- 

मलिनता से (भिन्न) अपना निर्मलानन्द प्रभु भेदज्ञान करके जानने में आता है, तब अपना 

गुण और परगुण जानने में आता है। समझ में आया ? “पर परिनति परित्याग...' अपना 

निजगुण जाने और रागादि परगुण है, ऐसा जाने | “पर परिनति परित्याग...' परपरिणति 

के ऊपर से लक्ष्य छूट गया है और अपने स्वभाव में लक्ष्य आ गया है, तो परपरिणति 

का त्याग करे, ऐसा कहने में आता है। परपरिणति, देखो! पुण्य-पाप के भाव को 

परपरिणति कहा। है या नहीं ? 

परद्गवव्यों से आपा छोड़कर शुद्ध अनुभव में स्थिर होता है,... लो। 'पर परिनति 

परित्याग...' अपना शुद्ध चैतन्य ज्ञाता-दृष्टस्वभाव त्रिकाली, उसमें एकाकार होकर, 

परपरिणति का त्याग करे । विकल्प आदि मलिन परिणाम मुझमें आते नहीं। आती है, 

वह शुद्ध चैतन्यमूर्ति अपनी परिणति आती है। गजब ! 'सुद्ध अनुभौ थिति ठानै...' शुभ 
या अशुभ विकल्प जो राग है, उसको छोड़कर शुद्ध अनुभव (करता है) । पुण्य-पाप 

का भाव तो अशुद्ध है--मलिन है । कठिन बात, भाई ! उसे छोड़कर 'सुद्ध अनुभौ थिति 
ठानै...' शुद्ध अनुभव में स्थिर रहे, ऐसा। इसलिए वहाँ दृष्टि में एकाकार हो। भारी 
क्रिया! ऐसी वस्तु-बिना जन्म-मरण मिटे, ऐसा नहीं है, कहते हैं । 

ऐसी बातें करने से कहीं वडा पके नहीं । ऐसा नहीं कहते अपने लोक में ? समझते 
बातें करने नहीं पकते पण्डितजी | नहीं समझते हें नहीं कहते 

हो, बातें करने से वडा नहीं पकते ? पण्डितजी | नहीं समझते हैं । बडा नहीं कहते ? वडा 

नहीं होता ? उड़द का-उड़द का। वडा होता है न! 

मुमुश्षु : उड़द के। 

पूज्य गुरुदेवश्री : वडा कहलाता है। वह उड़द का, मूँग का नहीं होता ? 

मुमुक्षु : वडा ही कहते हैं। 

पूज्य गुरुदेवश्री : वडा कहते हैं । तो बातें करने से वडा पके ? 

मुमुक्षु : चूल्हे के ऊपर हो तो। 

पूज्य गुरुदेवश्री : चूल्हे के ऊपर हो, तेल हो, उड़द हो और (बनाना) आता हो 
वापस । ऐसा का ऐसा आटा रखे तो पक जाये ? वडा होता है न! अन्दर पोला रखे जरा। 

पोला (रखे) तो व्यवस्थित पके । यह क्रिया करे तो पके। इसी प्रकार राग से भिन्न करे 

तो आत्मा पके। 

मुमुक्षु : क्रिया है सही। 

पूज्य गुरुदेवश्री : यह क्रिया है| धर्मचन्दजी | यह लोग कहते हैं न, यह सोनगढ़ 
का निश्चय... निश्चय... परन्तु निश्चय अर्थात्‌ सच्चा | व्यवहार अर्थात्‌ उपचार और खोटा। 

आहाहा! 

रस लग गया है न बाहर में । ऐ गिरधरभाई । रस है, राग का रस। राग के पर्दे के 

पीछे प्रभु पवित्र सच्चिदानन्द प्रभु सिद्ध समान विराजता है। उसकी ओर नजर नहीं तो 

महिमा नहीं (और ) राग से भिन्न की अधिकता भासती नहीं । समझ में आया ? 'सुद्ध 
अनुभौ थिति ठानै...' वहाँ स्थिर होता है, कहते हैं । रागादि को छोड़कर शुद्ध चैतन्यदल 

में स्थिरता करे, वह अनुभव। “करि अनुभौ अभ्यास...' लो, यह अभ्यास। शास्त्र का 

अभ्यास, वह (अभ्यास) नहीं। आत्मा शुद्ध आनन्द का अभ्यास करे अन्दर। अतीन्द्रिय 

आनन्दरस स्वरूप का अन्तर में अभ्यास--एकाग्रता करे, 'सहज संबर परगासै...' वहाँ 

स्वाभाविक धर्म प्रगट होता है, प्रगट होता है। अनुभव अभ्यास में स्वाभाविक धर्मप्रकाश 

होता है, ऐसा कहते हैं । यह तो गजब ! यह सब करे, वह कहाँ गया तब यह ? व्रत करे 

और अपवास करे। 

मुम॒क्षु : संसार बढ़े.... 

पूज्य गुरुदेवश्री : वह संसार के लिये करते होंगे सब ? 



संवर द्वार, पद--९, १०, ११ तथा सार ६७१ 

मुमुक्षु : वह तो सब भ्रमणा है। 

पूज्य गुरुदेवश्री : परन्तु उसे संसार है या राग है, इसकी खबर कहाँ है ? यह 
भक्ति की भगवान की, यात्रा की, ब्रत ले लिया, हो गया धर्म । धूल में भी धर्म नहीं, सुन 

तो सही | यह तो विकल्प है, राग है। यहाँ तो कहते हैं कि राग का अभ्यास छोड़कर 
चैतन्य का अभ्यास करे। देखो न, अभी पैसे के लिये यह लड़के कितना अभ्यास करे! 

परसों कुछ परीक्षा होनेवाली है दसवीं तारीख | बेचारे इतनी मेहनत करते हैं। आहाहा ! 
परन्तु आत्मा के अभ्यास के लिये समय नहीं मिलता, नहीं मिलता समय। कहे, मर 

जायेगा, तब मिलेगा अब। 

मुमुक्षु : वह समय ही देखता नहीं । 

पूज्य गुरुदेवश्री : ऐ नटुभाई ! परन्तु माया ने चारों ओर घेरा डाला है वापस | लो। 

परन्तु तू अन्दर ज्ञानानन्दस्वरूप तेरी चीज़ है। आहाहा ! तू सुख से और आनन्द 
से खाली नहीं है । शान्ति और आनन्द से खाली नहीं है। भगवान ! तुझे खबर नहीं । तेरी 
चीज में क्‍या है, वह कैसे प्राप्त हो ? अनन्त काल में कुछ किया नहीं। धर्म के नाम से 
भी क्रिया करो और यह करो और यह प्रौषध करो । कहते हैं, अनुभव का अभ्यास कभी 

किया नहीं | वह अनुभव अभ्यास कर। भगवान आत्मा इस पुण्य-पाप के भाव से रहित 
है, उसका अनुभव कर । 'सहज संवर परगासै...' वहाँ स्वाभाविक धर्म की दशा प्रगट 

होती है।' आस्त्रव द्वार निरेधि, करमघन-तिमिर विनासै...' पुण्य और पाप की वृत्तियाँ 
उठती हैं, वे विकार और आसख्रव-बन्ध का कारण है । उसको रोककर 'करमघन... ' कर्म 

का घन पिण्ड और अज्ञान को विनाशे | कर्मजनित महा अन्धकार नष्ट करता है... ऐसा 

लिखा है। कर्मघन... ऐसा कि कर्म जो जड़ है, उससे उत्पन्न हुई अज्ञानदशा, वह 

तिमिर--अन्धकार विनाशे। 

चैतन्यप्रकाश का प्रभु नूर का पूर आत्मा, उसका अन्तर प्रकाश अनुभव में आवे 
और अज्ञानरूपी अन्धकार का नाश करता है, उसे धर्मी और धर्म कहा जाता है। 

आहाहा ! गजब भाई धर्म ऐसा! यह सब लाखों-करोड़ों लोग हो-हा करते होंगे न। 
उसमें युवकों को तो (ऐसा होता है कि) यह और क्‍या धर्म होगा ऐसा ? जेठाभाई | यह 

शरीर-बरीर ठीक हो, चमड़ी कुछ रूपवान हो, पैसा दो-पाँच-दस लाख हो, दो-पाँच 

हजार का वेतन हो मासिक, हो गया, मैं चौड़ा और गली सकड़ी | आहाहा ! छोटाभाई ! 

महीने में दो-चार हजार कमाता हो। रव्ठतो समझे ? कमाता हो। 

मुमुश्षु : वह तो कर्मी कहलाये। 

पूज्य गुरुदेवश्री : कर्मी--कर्म का करनेवाला कहलाये। धर्मी नहीं कहीं, वह तो 

कर्म का करनेवाला है। लोग ऐसा कहते हैं न, हमारे कुल में कर्मी पका। ऐसा कहते हैं 

न! या धर्मी पका ? ऐसा कहते हैं कि कर्मी पका। हमारे कनुभाई पके, वे बड़े जज हुए 

अहमदाबाद में । कहाँ गये वासुदेव ? हमारे कुट॒म्ब में कर्मी पका। कर्मी ( अर्थात्‌) कर्म 

करनेवाला न ? अधर्म करनेवाला न ? धर्मी नहीं न ? नटुभाई ! आहाहा ! बापू! तेरी चीज़ 
कोई अलग है। आहाहा ! अन्दर अतीन्द्रिय आनन्द का नाथ आत्मा है । उसकी इसे खबर 

कहाँ है ? जहाँ-तहाँ झपट्टे डालकर यहाँ सुख है, यहाँ सुख है, यहाँ सुख है| तब कहे, 

धर्मी हो उसे भी अभी तो ऐसा हो धर्मी को ? होता नहीं भाई ! होता है, धर्म का भान होने 
पर भी उसके स्त्री, पुत्र, राजपाट दिखाई दे, परन्तु अन्दर में उससे भिन्न अनुभव करता 

होता है। आहाहा ! समझ में आया ? 

'आस्त्रव द्वार निरोधि, करमघन-तिमिर विनासै, छय करि विभाव।' देखो, 

वापस यह आया। शुभ-अशुभभाव का विकल्प है, उसे क्षय करके--नाश करके अपने 

आत्मा के स्वभाव में एकाग्र होकर समभाव भजे | शान्ति... शान्ति... वीतरागता, निर्दोषता 

आत्मा की सेवन करे, वीतरागभाव को आत्मा सेवन करे, उसका नाम संवर और धर्म 

कहते हैं। आहाहा | 'निरविकलप निज पद गहैे ', लो। आत्मा अन्दर निर्विकल्प सच्चिदानन्द 

प्रभु है। अतीद्धिय आनन्द का नाथ, सनाथ है। वह सुख से सनाथ है, दुःख से सनाथ 
नहीं । ऐसा आत्मा अन्तर्मुख वस्तु उसे... निर्विकल्प है, वह वस्तु। भेदरहित, रागरहित 

अभेद चीज़ अन्तर, वह निजपद | अपना “निज पद गहै...' अपना--निज स्वरूप, उसे ग्रहे। 

आहाहा ! यह आठ वर्ष की बालिका भी यदि धर्म पावे तो निजपद को ग्रहे, ऐसा कहते 

हैं। आहाहा ! निजपद है न! समताभाव ग्रहण करता है और विकल्परहित अपना पद 

पाता है। शुद्ध पद चैतन्य ज्ञानघन ऐसा अपना पद धर्मी--समकिती-भेदज्ञानी पाते हैं । 

“निर्मल विसुद्धि सासुत सुथिर', लो। आहाहा ! कैसा है भगवान आत्मा ? कैसे 
प्राप्ति करते हैं ? अपना स्वरूप, संसार की कल्पना से पार और दया, दान, व्रत, भक्ति, 

पूजा, भगवान के नामस्मरण के विकल्प--राग से भी पार ऐसा निर्मल प्रभु अनुभव में 

आता है। धर्मी को वह निर्मल अनुभव में आता है। 'शुद्ध अनंत अचल।' आहाहा! 
परमात्मा स्वयं शुद्ध आनन्दस्वरूप अपना--निज स्वरूप है । उसको प्राप्त करके अनन्त- 

अनन्त... उसकी पर्याय में भी अनन्तता है। समझ में आया? वस्तु जैसी अनन्त 
अतीन्द्रियस्वरूप है, उसे राग और विकल्प से भिन्न करके अनुभव में अनन्तता आनन्द 

की आती है, ऐसा कहते हैं । समझ में आया 2? अचल है। अपने निज स्वरूप से चलित 

नहीं, ऐसा है। अचल... आनन्दस्वरूप पर्याय है न? पर्याय लेनी है न यहाँ तो। परम 
अतीन्द्रिय सुख प्राप्त करता है, लो। ऐसा परम अतीन्द्रिय आनन्द प्राप्त हो, उसका नाम 

मुक्ति, उसका नाम मोक्षमार्ग का फल कहते हैं। भेदज्ञान का वह फल है। 

फू फऔऋऔऋ फऔ 

छट्ठे अधिकार का सार 

पूर्व अधिकार में कह आये हैं कि मिथ्यात्व ही आस्रव है, इसलिए आस्रव का 

निरोध अर्थात्‌ सम्यक्त्व संवर है। यह संवर निर्जरा का और अनुक्रम से मोक्ष का कारण 

है। जब आत्मा स्वयं बुद्धि से अथवा श्रीगुरु के उपदेश आदि से आत्म-अनात्म का 

भेद्विज्ञान अथवा स्वभाव-विभाव की पहिचान करता है, तब सम्यग्दर्शन गुण प्रगट 

होता है। स्व को स्व और पर को पर जानना इसी का नाम भेदविज्ञान है, इसी को स्व- 

पर विवेक कहते हैं। तासु ज्ञानकौ कारन स्व-पर विवेक बखानौ की उक्ति से 

भेदविज्ञान सम्यग्दर्शन का कारण है। जिस प्रकार कपड़ा साफ करने में साबु सहायक है, 

उसी प्रकार सम्यग्दर्शन की उत्पत्ति में भेदविज्ञान सहायक होता है और जब कपड़े साफ 

हो जावें, तब साबुन का कुछ काम नहीं रहता और यदि साबुन हो तो एक बोझ ही होता 

है; उसी प्रकार सम्यग्दर्शन हुए पीछे जब स्व-पर के विकल्प की आवश्यकता नहीं 
रहती, तब भेदविज्ञान हेय ही होता है। भाव यह है कि भेदज्ञान प्रथम अवस्था में उपादेय

है और सम्यग्दर्शन निर्मल हुए पीछे उसका कुछ काम नहीं है, हेय है। भेदविज्ञान यद्यपि 

हेय है तो भी सम्यग्दर्शन की प्राप्ति का कारण होने से उपादेय है, इसलिए स्वगुण और 

परगुण की परख करके परपरिणति से विरक्त होना चाहिए और शुद्ध अनुभव का 

अभ्यास करके समताभाव ग्रहण करना चाहिए। 

सार पर प्रवचन 

छठवें अधिकार का सार। सार है न सार। पूर्व अधिकार में कह आये हैं कि 
मिथ्यात्व ही आस्त्रव है। पुकार करते हैं । इस जगत में... “पुण्य के परिणाम से धर्म होता 
है, राग की क्रिया से धर्म होता है, शरीर की क्रिया मैं कर सकता हूँ, पर से मुझको कुछ 

लाभ होता है '--ऐसा जो मिथ्यात्वभाव, वह ही अधर्म और आखव है। आख्रव अर्थात्‌ 

बन्ध का कारण है देखो, यहाँ तो मिथ्यात्व को ही आखत्रव कहा। पश्चात्‌ राग-द्वेष के 

परिणाम थोड़े रहते हैं, परन्तु भिन्न हैं, इसलिए उसको मुख्य आख्रव नहीं मानते। 

आहाहा! क्या कहते हैं ? पूर्व अधिकार में कहा है कि मिथ्यात्व ही आस्त्रव है। यह 

संवर का अधिकार है न! आख्रव का अधिकार आ गया पहले। 

विपरीत मान्यता, वह ही संसार और आख्रव और मैल है । एक अंश भी राग और 

पुण्य को अपना मानना, यह मिथ्यात्व ही आख्रव-बन्ध का कारण है। आहाहा! सिर 
ऊँचा किया नहीं कभी इसने। क्या चीज़ है और क्‍या में हूँ ? क्या करता हूँ ? यह तो 
बिना भान के कूटे। अनादि से धर्म के नाम से करे क्रिया पुण्य की और माने धर्म। 

आहाहा! कहते हैं, मिथ्यात्व ही आस्त्रव है। 'ही' ऐसा लिया, देखो। इतना अधिक 

जोर ! भगवान पूर्णानन्द का नाथ आत्मा, अनन्त ज्ञानस्वभाव का भण्डार आत्मा, उसको 

अल्पज्ञ मानना, रागसहित मानना, देहसहित मानना, कर्मसहित मानना, परसहित मानना-- 

यह मिथ्यात्व है। अपने (को) रहित मानना, (वही) उससे (-पर से) सहित मानना। 

समझ में आया ? उसका नाम मिथ्यात्व। मिथ्यात्व अर्थात्‌ महा-घोर पाप। 

यहाँ भगवान ऐसा कहते हैं कि इस जगत में मिथ्यात्व ही बड़ा पाप है। अपना-- 
निज स्वरूप शुद्ध आनन्दकन्द को भूलकर देह, वाणी, मन मेरा है और वह क्रिया मैं 

करता हूँ जड़ की और मुझमें जो शुभ-अशुभभाव होते हैं, पुण्य-पाप, वे मेरे हैं और 
मुझे लाभदायक हैं--ऐसा मिथ्यात्वभाव घोर पाप है। आहाहा ! गजब ! जो नहीं तेरा, 
उसको तेरा मानना, वह ही विपरीत (मान्यता) मिथ्यात्व महा--घोर अन्धकार पाप है। 

मिथ्यात्व ही आख्रव है। 

इसलिए आस्त्रव का निरोध ही सम्यक्त्व संवर है,... ऐसा कहना है न! आहाहा ! 
यह मिथ्यात्व--विपरीत मान्यता... अपना--निज स्वरूप ज्ञानानन्द... ज्ञान और आनन्द 

का धाम जो (कोई) हो तो यह आत्मा है। आनन्द और ज्ञान दूसरे में है नहीं। ऐसा 

आनन्द का धाम भगवान आत्मा, उसको छोड़कर, कोई भी पुण्य-पाप के भाव में ठीक 

है, मजा है, ऐसी मान्यता महा--घोर मिथ्यात्व संसार है और उस मिथ्यात्व को रोकना, 
वह धर्म और संवर है। आहाहा ! समझ में आया ? सुख तो मुझमें है, मेरा सुख मुझसे 
दूर नहीं हो (सकता), दूर की चीज़ में मेरा सुख है ही नहीं। गले उतरना भारी कठिन! 
मलूकचन्दभाई ! यह सब पैसेवाले... देखो न, तुम्हारे लड़के की कितनी महिमा करते 

हैं... । इतने अधिक पैसे होंगे, करोड़ों होंगे तो कभी धर्म करेगा। धूल भी नहीं धर्म । धर्म 
कब पैसेवाले को ? 

पैसेवाला कहना, यह मान्यता ही मिथ्यात्व है। पैसा अर्थात्‌ जड़। जड़वाला 
आत्मा ? शान्तिभाई ! क्या होगा यह ? आत्मा तो आनन्द और ज्ञानवाला स्वरूप भगवान 
आत्मा है। उसको पैसेवाला मानना, यह मूढ़ और पाप है बड़ा घोर पाप है। आहाहा ! 
कठिन बात, भाई ! इस पाप की तो खबर नहीं और कोई हिंसा करे और बाहर में झूठ 

बोले (तो कहे ) यह पाप है। अरे, सुन न अब! बाहर के झूठे का तो... अन्तर के सत्‌ 
को असत्‌ मानना--मानना वह बड़ा पाप है । उसको रोकना, वह बड़ा धर्म है। विपरीत 
अभिप्राय छोड़कर अविपरीत अभिप्राय (रूप) सम्यग्दर्शन, अन्तर स्वरूप की रुचि 

अनुभव में प्रगट करना, वही संवर है। संवर अर्थात्‌ अधर्म को रोकता है और धर्म होता 
है। बाकी बाहर से क्रियाकाण्ड से ऐसा करे और फैसा करे धर्म होता है, धूल में भी धर्म 

नहीं। पाँच-दस लाख की पूँजी हो और दो लाख खर्च कर डाले, धर्म हो गया। लोग 
उसकी (महिमा करनेवाले ) हों न। दस लाख हो और दो लाख खर्च करे तो ओहोहो ! 
ऐ सेठी ! धूल में भी धर्म नहीं। 

और पैसा मिला, यह हमारे प्रयत्न से मिला है। हमारी व्यवस्था विचक्षण है तो 

हमको पैसे मिलते हैं। मूढ़ है, पापी है। आहाहा ! समझ में आया ? ऐ हीराभाई ! भारी 
कठिन काम ! होशियार नहीं तो तुम्हारे पिता के पास इतने पैसे नहीं थे, लो! यह लोग 

बातें करे। आहाहा! अरे | यह बाहर के पैसे--धूल मिलना, वह तो पूर्व के पुण्य के 
रजकण हो तो आता है, उसमें तुझे क्या आया ? वह तो जड़ में रहा है पैसा। पैसा जड़ 

होकर रहा है। तेरा होकर रहा है? मूढ़ मानते हैं कि मैं पैसेवाला हूँ। वही मूढ़ 
मिथ्यात्वी अज्ञानी है । यह तो कठिन बात है, भाई ! दरबार कहते हैं कि ... पैसेवाले को 
डण्डे पड़ते हैं। 

मुमुक्षु : यहाँ पैसेवाला है ही कहाँ, वह उसे डण्डे पड़े ? 

पूज्य गुरुदेवश्री : यहाँ तो कहते हैं, परवस्तु पर रूप है और स्ववस्तु स्व रूप है। 
पर को को अपना मानना महा मिथ्यात्वभाव है। अपने स्वरूप को जानकर, पर को पर 

जानकर दृष्टि में से छोड़ दे, दृष्टि में से, दृष्टि में से, हों ! तो उसमें धर्म होता है और संवर 
होता है। 

(श्रोता : प्रमाण वचन गुरुदेव !)

